
ᐅᖄᓚᐅᑎᑦ: 778-839-2372 
ᖃᕋᓴᐅᔭᑎᒍᑦ ᑎᑎᕋᕐᕕᒃᓴᖓ: 

ᐊᐅᓚᑦᑎᔨ, ᖃᐅᔨᓴᖅᑐᓕᕆᓂᕐᒧᑦ ᓚᐃᓴᓐᓯᓕᕆᓂᕐᒧᑦ 

959 ᓄᓇᕗᑦ ᐊᑐᕆᐊᖅ 

ᐱᓕᕆᐊᒃᓴᓄ ᐊᐅᓚᑦᑎᔨ, ᐊᑭᑐᔫᑎᓄ ᐱᓕᕆᐊᒃᓴᓄᑦ 
ᑎᑎᖅᑲᒃᑯᕕᒃ 1000 ᐃᓂᖃᕐᕕᖓ 200 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 
ᐃᖃᓗᐃᑦ, ᓄᓇᕗᑦ  X0A 0H0 

ᓐᓄᐊᕆ 8, 2025

ᐱᔾᔪᑎᓕᒃ: 2024−ᒥ ᐱᔭᕆᐊᑐᔪᓅᖓᙱᑦᑐᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᖃᐅᓱᐃᑦᑐᕐᒥ ᐊᒻᒪᓗ ᐊᐅᓱᐃᑦᑐᕐᒥ ᓯᓚᒥ 
ᐱᓕᕆᐊᖑᔪᑦ ᒥᒃᓵᓄᑦ – ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓂᑦ ᓚᐃᓴᓐᓯᖓᑕ ᓈᓴᐅᑖ 02 045-24N-M 

1. ᐱᓕᕆᐊᑦ ᐊᑕᖏᓄᒃᑖᕐᓗᒍ
1.1. ᐅᓂᒃᑳᖓ

Worley Canada Services Ltd., ᐊᐅᓚᓂᖃᖅᑐᑦ Worley Consulting (ᕗᐊᓕ), ᐱᓕᕆᓕᖅᑎᑕᐅᓯᒪᔪᑦ ᓄᓇᕗᒻᒥ 
ᒐᕙᒪᒃᑯᓐᓂ – ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ (GN-CGS) ᐃᑲᔪᖁᓪᓗᒋᑦ ᓇᓗᓇᐃᔭᑦᑎᐊᖅᓯᒪᔪᑎᒍᑦ 
ᓴᓇᓯᒪᓂᒃᓴᖓᓄᑦ ᓄᓇᓕᖕᓂ ᐃᒃᓴᕐᕖᑦ ᐊᐅᓱᐃᑦᑐᒥ (ᑖᓐᓇ ᐊᐅᓱᐃᑦᑐᒥ ᓄᓇᓕᖕᓂ ᐃᒃᓴᕐᕕᒃᓴᖅ ᐱᓕᕆᐊᖑᔪᖅ) 
ᐊᒻᒪᓗ ᖃᐅᓱᐃᑦᑐᒥ (ᑖᓐᓇ ᖃᐅᓱᐃᑦᑐᒥ ᓄᓇᓕᖕᓂ ᐃᒃᓴᕐᕕᒃᓴᖅ ᐱᓕᕆᐊᖑᔪᖅ) ᓄᓇᕗᒻᒥ. Dynamic Ocean 
Consulting Ltd. (ᑕᐃᓈᒥᒃ ᐆᓴᓐ) ᐃᑲᔪᖅᑐᐃᔪᑦ ᕗᐊᓕ ᐱᔪᓐᓇᐅᑎᑖᕋᓱᖕᓂᕐᒧᑦ ᐱᓕᕆᐊᒃᓴᒧᑦ. ᑐᓴᖅᑎᑦᑎᖁᓪᓗᒋ 
ᑎᑎᕋᑦᑎᐊᖅᓯᒪᔪᓂ ᐋᖅᑭᒃᓱᐃᓂᐅᑉ ᐱᓕᕆᓂᖓᓂ, ᓯᓚᒥ ᐱᓕᕆᐊᖑᔪᑦ ᐊᐅᓚᓂᖃᓚᐅᖅᑐᑦ ᐋᒡᒍᓯ 22 ᐊᒻᒪᓗ 
ᓯᑎᐱᕆ 21, 2024 ᐊᑯᓐᓂᖓᓂ, ᑕᕆᐅᖅ ᓯᑯᖃᙱᑎᓪᓗᒍ ᐱᕕᒃᓴᖓᓂ. ᓯᓚᒥ ᐱᓕᕆᐊᖑᔪᑦ ᐱᔾᔪᑎᖃᖅᑐᑦ, 
ᐊᑖᓂ ᐃᒪᓐᓇ ᐅᖃᖅᓯᒪᔪᑦ: 

• ᐱᓕᕆᐊᖃᕐᓗᑎᒃ ᐊᕙᑎᓕᕆᓂᕐᒥᒃ, ᓄᓇᒥᒃ ᖃᐅᔨᓴᕐᓂᖅ, ᓄᓇ ᐃᖏᕐᕋᓂᖓ ᐊᒻᒪᓗ ᐃᑦᑕᕐᓂᓴᓄᑦ
ᐱᒋᐊᕈᑕᐅᔪᑦ ᖃᐅᔨᓴᕈᑏᑦ ᐊᑐᓂ ᓄᓇᓕᖕᓂ.

• ᐱᓕᕆᓗᑎᒃ ᓄᓇᓕᕆᓂᕐᒥ ᐱᓕᕆᐊᒥᒃ ᓇᓗᓇᐃᖅᑕᐅᖁᓪᓗᒍ ᐃᖅᑲᖓ ᐊᒻᒪᓗ ᑐᐊᐸᐃᑦ
ᖃᓄᐃᓕᖓᓂᖏᑦ.

• ᐱᓕᕆᓗᓂ ᖃᐅᔨᓴᕐᓂᕐᒥ ᓄᓇᙳᐊᓕᕆᓂᕐᒥ ᐊᒻᒪᓗ ᐃᖅᑲᖓᓂᒃ ᒥᒃᓵᓄᑦ.
• ᐱᓕᕆᓯᒪᔪᑦ ᖃᐅᔨᓴᕐᓂᕐᒥ ᒫᓐᓇᐅᔪᒥ ᖃᓄᐃᓕᖓᓂᖏᓐᓂ ᐅᕝᕙᓘᓐᓃᑦ ᐊᒃᑐᖅᑕᐅᓂᕆᔭᖓᓂ

ᓇᑉᐸᖅᑎᕆᓂᖅ ᓄᓇᓕᖕᓂ ᐃᒃᓴᕐᕕᒃᓴᓂ ᐱᓕᕆᔭᐅᖅᑳᖅᑎᓐᓇᒋ.

ᐱᓕᕆᐊᖑᔪᓄᑦ ᐱᔪᓐᓇᐅᑎᓂᑦ ᐱᑖᖅᓯᒪᔪᑦ ᓯᓚᒥ ᐱᓕᕆᐊᖑᔪᓄᑦ ᓇᓗᓇᐃᖅᓯᒪᔪᑦ ᓇᓗᓇᐃᒃᑯᑕᖅ 1-1−ᒥ. 

ᐅᓇ ᑎᑎᖅᑲᖅ ᑐᓂᓯᔪᖅ ᓇᐃᒡᓕᒋᐊᖅᓯᒪᔪᓂ ᑎᑎᕋᑦᑎᐊᖅᓯᒪᔪᓂ 2024−ᒥ ᓯᓚᒥ ᐱᓕᕆᕝᕕᒃᓴᖓᓂ ᐊᕐᕌᒍᑕᒫᑦ 
ᑲᒪᒋᔭᕆᐊᖃᖅᑐᑦ ᐃᖅᑲᓇᐃᖁᓪᓗᒋ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ (NRI) ᓯᓚᒥ ᐱᓕᕆᐊᖑᔪᓄᑦ−ᖄᖏᖅᑐᓄᑦ 

ᐅᓂᒃᑳᓕᐅᕐᓂᕐᒥ (ᓚᐃᓴᓐᓯᖓᑕ ᓈᓴᐅᑖ 02 -045 24N-M). ᐱᔪᓐᓇᐅᑎ ᓄᑖᙳᖅᑎᑦᑕᐅᓂᖓ 2025−ᒥ 
ᐃᓱᒪᒋᔭᐅᔪᖅ ᐱᑕᖃᕆᐊᖃᕐᓂᖓᓂ ᓯᕗᓂᑦᑎᓐᓂ ᓯᓚᒥ ᐱᓕᕆᐊᖑᔪᓄᑦ ᐊᐅᓚᑦᑎᖁᓪᓗᒋ. 

ᓇᓗᓇᐃᒃᑯᑕᖅ 1-1: ᓯᓚᒥ ᐱᓕᕆᐊᖑᔪᓄᑦ ᐱᔪᓐᓇᐅᑏᑦ 

ᐱᖁᔭᓕᕆᓂᑎᒍᑦ ᐱᔪᓐᓇᕐᓂᖃᖅᑐᑦ ᐱᔪᓐᓇᐅᑎᐅᑉ ᖃᓄᐃᑦᑑᓂᖓ ᐱᔪᓐᓇᐅᑎ/ᑐᖅᑯᕐᕕᖓᑕ ᓈᓴᐅᑖ 

ᓄᓇᕗᑦᒥ ᐸᕐᓇᐃᔩᑦ ᒪᓕᑦᑎᐊᖅᑐᓄ 
ᓇᓗᓇᐃᖅᓯᔾᔪᑎ 150435 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᕐᓂᑯᑦ ᐃᓱᒪᓕᐅᓂᕐᒧᑦ 
ᐅᓂᒃᑳᖅ 24YN030 

ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᖃᐅᔨᓴᕐᓂᕐᒧᑦ ᓚᐃᓴ 02 045 24N-M 

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ 
ᑲᓇᑕᒥ 

ᐃᖃᓗᒐᓱᖕᓂᕐᒧ ᓚᐃᓴ 
ᑭᒡᓕᓯᓂᐊᕐᓂᕐᒧ ᑐᕌᖓᔪᒧᑦ S-24/25-1071-NU

ᐃᓄᓕᕆᔨᑐᖃᒃᑯᑦ ᐊᒻᒪᓗ ᐅᑭᐅᖅᑕᖅᑐᒥ 
ᐱᓕᕆᓂᐅᔪᑦ ᑲᓇᑕᒥ (CIRNAC) 

ᓄᓇᒥ ᐊᑐᕐᓂᕐᒧᑦ ᐱᔪᓐᓇᐅᑎ 
(LUP) 

N2024X0025 (ᖃᐅᓱᐃᑦᑐᖅ) 
N2024X0026 (ᐊᐅᓱᐃᑦᑐᖅ) 

ᓄᓇᕗᒻᒥ ᒐᕙᒪᒃᑯᑦ – ᐃᓕᖅᑯᓯᓕᕆᔨᒃᑯᑦ ᐊᕕᒃᓯᒪᔪᑦ 2 ᓄᓇᕗᑦ 
ᐃᑦᑕᕐᓂᓴᓕᕆᔨᓄᑦ ᐱᔪᓐᓇᐅᑎ 

2024-59A (ᖃᐅᓱᐃᑦᑐᖅ) 
2024-63A (ᐊᐅᓱᐃᑦᑐᖅ) 

1.2. ᐱᓕᕆᔾᔪᑎᐅᑉ ᐊᑎᖓ 

ᖃᐅᓱᐃᑦᑐᒥ ᐊᒻᒪᓗ ᐊᐅᓱᐃᑦᑐᒥ ᓯᓚᒥ ᐱᓕᕆᐊᖑᔪᑦ (ᑕᕝᕙᙵ ᐱᒋᐊᕐᓗᒍ ᑕᐃᔭᐅᓂᐊᓕᖅᑐᖅ ᓯᓚᒥ 
ᐱᓕᕆᐊᖑᔪᒥ). 

1.3. ᐱᓕᕆᐊᖑᔫᑉ ᓇᓃᓐᓂᖓ 

ᐊᐅᓱᐃᑦᑐᖅ ᐊᒻᒪᓗ ᖃᐅᓱᐃᑦᑐᖅ ᐃᓂᖃᖅᑐᑦ ᑕᓪᓗᕈᑎᓂ ᐊᒻᒪ ᒪᕐᕈᓕᕿᒥ ᕿᑭᖅᑕᑦ ᕿᑭᖅᑖᓗᖕᒥ (ᑕᑯᓗᒍ 
ᓇᓗᓇᐃᒃᑯᑕᖅ 1-2, ᐊᔾᔨᙳᐊᖅ 1-1, ᐊᔾᔨᙳᐊᖅ 1-2). 

ᓇᓗᓇᐃᒃᑯᑕᖅ 1-2: ᓯᓚᒥ ᐱᓕᕆᐊᖑᔫᑉ ᓇᓃᓐᓂᖓ 

ᓇᓃᓐᓂᖓ ᓇᓃᓐᓂᖏᑦᑕ ᓇᓗᓇᐃᔭᐅᑎᖏᑦ ᐅᐊᖕᓇᒧᑦ ᐊᑭᓐᓇᒧᑦ 

ᐊᐅᓱᐃᑦᑐᖅ ᐃᓂᖃᖅᑐᑦ ᓂᒋᐊᑕ ᓯᒡᔭᖓᓂ ᑕᓪᓗᕈᑏᑦ 
ᕿᑭᖅᑕᖓᓂ ᔫᓐᔅ ᑲᖏᖅᖢᐊ. 76° 25.001'N 82° 54.935'W 

ᖃᐅᓱᐃᑦᑐᖅ ᐃᓂᖃᖅᑐᑦ ᓂᒋᐊᑕ ᓯᒡᔭᖓᓂ ᒪᕐᕈᓕᕿᒥ 
ᕿᑭᖅᑕᒥ ᐱᐅᕆ ᐃᑭᕋᓴᖓᓂ. 74° 41.472'N 94° 51.549'W 



Figure 1-1



Figure 1-2:

1.4. ᐱᓇᔪᒃᑐᖅ ᐊᒻᒪᓗ ᑭᒡᒐᖅᑐᐃᔨᖏᑦᑕ ᓇᓗᓇᐃᔭᐅᑎᖏᑦ 

ᐅᖃᖃᑎᒋᔪᓐᓇᕐᓂᕐᒧᑦ ᑐᓴᐅᒪᔾᔪᑏᑦ ᐱᓇᔪᒃᑐᒧᑦ ᐊᒻᒪᓗ ᖃᐅᔨᒪᔨᑕᕐᒧᑦ ᐊᑐᐃᓐᓇᐅᔪᑦ ᓇᓗᓇᐃᒃᑯᑕᖅ 1-3−ᒥ. 

ᓇᓗᓇᐃᒃᑯᑕᖅ 1-3: ᐱᓇᔪᒃᑐᖅ ᐊᒻᒪᓗ ᐅᖃᖃᑎᒋᔪᓐᓇᕐᓂᕐᒧᑦ ᑐᓴᐅᒪᔾᔪᑏᑦ 

ᐅᖃᖃᑎᒋᔭᐅᔪᓐᓇᖅᑐᑦ 
ᐊᕕᒃᑐᖅᓯᒪᔪᑦ 

ᐅᖃᖃᑎᒋᔭᐅᔪᓐᓇᖅᑐᑦ ᑎᑎᖅᑲᐃᑦ 

ᐱᓇᔪᒃᑐᖅ: ᓄᓇᕗᒻᒥ ᒐᕙᒪᒃᑯᑦ 
ᐅᖃᖃᑎᒃᓴᓪᓗᐊᑕᖅ ᔭᔅᑕᓐ ᒪᒃᑖᓄ – ᐱᓕᕆᐊᒃᓴᓄ ᐊᐅᓚᑦᑎᔨ, ᐊᑭᑐᔫᑎᓄ ᐱᓕᕆᐊᒃᓴᓄᑦ 
ᑐᕌᕈᑎᖓ ᑎᑎᖅᑲᒃᑯᕕᒃ 1000 ᐃᓂᖃᕐᕕᖓ 200 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 
ᐃᖃᓗᐃᑦ, ᓄᓇᕗᑦ  X0A 0H0 

ᐅᖄᓚᐅᑎ/ᓱᒃᑲᔪᖅᓯᐅᑎ 1-867-975-5114
ᖃᕋᓴᐅᔭᑎᒍᑦ ᑎᑎᕋᕐᕕᒃᓴᖓ JMcDonell@gov.nu.ca 
ᖃᐅᔨᒪᔨᑕᖅ: Dynamic Ocean Consulting Ltd. (ᑕᐃᓈᒥᒃ ᐆᓴᓐ ᑲᓐᓵᑎᖕ ᓕᒥᑎᑦ) 
ᐊᑎᖓ ᕕᒃᑑᕆᐊ ᐴᑕᑦ-ᑰᑦᔅ, MSc RPBio 

ᖁᕝᕙᓯᖕᓂᖅᓴᖅ ᑕᕆᐅᓕᕆᓂᕐᒧ ᑭᒡᓕᓯᓂᐊᖅᑎᔨ ᐊᒻᒪᓗ ᐱᖁᔭᓕᕆᔨᒻᒪᕆᒃ 
ᑐᕌᕈᑎᖓ 1490 Union Street 

Port Moody, British Columbia  V3H 3X5 
ᐅᖄᓚᐅᑎ/ᓱᒃᑲᔪᖅᓯᐅᑎ 1-778-839-2372
ᖃᕋᓴᐅᔭᑎᒍᑦ ᑎᑎᕋᕐᕕᒃᓴᖓ Victoria@dynamicocean.ca 

2. ᓯᓚᒥ ᐱᓕᕆᐊᖑᔪᖅ
2.1. ᐱᓕᕆᐊᑉ ᐊᖏᓂᖓ

ᖃᔅᓯᒐᓚᐃᑦ ᓯᓚᒥ ᖃᐅᔨᓴᕐᓂᐅᔪᑦ ᐱᓕᕆᔭᐅᓚᐅᖅᑐᑦ 2024−ᒥ ᓯᓚᒥ ᐱᓕᕆᓐᓇᐅᑎᓪᓗᒍ ᓯᓚᒥ ᐱᓕᕆᐊᖑᔫᑉ 
ᐃᓗᓕᖏᓐᓂ, ᐃᓚᖃᖅᖢᑎᒃ ᐅᑯᓂᖓ: 

• ᑕᕆᐅᕐᒥ ᓯᓚᒥ ᖃᐅᔨᓴᕐᓂᖅ.
• ᓄᓇ ᐃᖏᕐᕋᓂᖏᓐᓂ ᓯᓚᒥ ᖃᐅᔨᓴᕐᓂᖅ.
• ᓄᓇᓕᕆᓂᕐᒧᑦ ᖃᐅᔨᓴᕐᓂᖅ.
• ᓄᓇᓕᕆᓂᕐᒥᒃ ᓯᓚᒥ ᖃᐅᔨᓴᕐᓂᖅ.
• ᐃᖅᑲᖓᓂᒃ ᖃᐅᔨᓴᕐᓃᑦ.
• ᓄᓇᙳᐊᓕᕆᓂᕐᒧᑦ ᖃᐅᔨᓴᕐᓃᑦ.
• ᐃᑦᑕᕐᓂᓴᓂᒃ ᓯᓚᒥ ᐱᓕᕆᓐᓇᐅᑎᓪᓗᒍ ᖃᐅᔨᓴᕐᓂᖅ.

2.2. ᖃᐅᔨᓴᕐᕕᐅᑉ ᐃᓂᖏᑦ

ᖃᐅᔨᓴᕐᓂᕐᒧᑦ ᐃᓂᐅᔪᑦ ᓯᓚᒥ ᐱᓕᕆᐊᖑᔪᒧᑦ ᐃᓗᓕᖏᑦ ᐃᓚᖃᖅᑐᑦ ᐃᓄᖕᓄᑦ ᐊᑐᖅᑕᐅᓂᐅᔪᓂᑦ ᑕᒪᐃᓐᓂ 
ᑕᕆᐅᑉ ᐊᒻᒪᓗ ᓄᓇᐅᑉ ᐊᕙᑎᖏᓐᓂ ᐊᕕᒃᑕᐅᓯᒪᔪᑦ ᐅᑯᓂᖓ ᐱᓕᕆᓂᐅᔪᓂᑦ: 

• ᑐᐊᐸᒃᑕᕐᕕᒃ.

mailto:JMcDonell@gov.nu.ca
mailto:Victoria@dynamicocean.ca

• ᓄᒃᑕᖅᑎᓄᑦ ᐊᖅᑯᑎ.
• ᓄᓇᓕᖕᓂ ᐃᒃᓴᕐᕕᒃ.

ᐊᑕᐅᓯᕐᒥ ᐃᓂᒃᓴᖃᑐᖅ ᐊᑐᓂ ᓄᓇᓕᖕᓂ ᐃᒃᓴᕐᕕᒃᓴᓂ ᐊᒻᒪᓗ ᐊᑕᐅᓯᕐᒥ ᐅᕝᕙᓘᓐᓃᑦ ᒪᕐᕉᖕᓂ ᐃᓂᒃᓴᓂ ᐊᑐᓂ 
ᓄᒃᑕᖅᑎᓄᑦ ᐊᖅᑯᑎᒥ ᐊᒻᒪᓗ ᑐᐊᐸᒃᑕᕐᕕᖕᒥ ᒫᓐᓇᐅᔪᖅ ᐃᓱᒪᒃᓴᖅᓯᐅᕈᑕᐅᔪᑦ. ᖃᐅᔨᓴᕐᓂᕐᒧᑦ ᐃᓂᐅᔪᑦ 
ᖃᐅᔨᓴᖅᑕᐅᓯᒪᔪᑦ ᓯᓚᒥ ᐱᓕᕆᐊᖑᔪᓄᑦ ᐱᕕᒃᓴᖓᓂ ᐅᑯᐊᖑᓚᐅᖅᑐᑦ: 

• ᐊᐅᓱᐃᑦᑐᖅ – ᓄᓇᓕᖕᓂ ᐃᒃᓴᕐᕕᒃᓴᖅ ᓂᕈᐊᒐᒃᓴᖅ 1, ᑐᐊᐸᒃᑕᕐᕕᐅᑉ ᐃᓂᖓ 2, ᐊᒻᒪᓗ ᓄᒃᑕᖅᑎᓄᑦ
ᐊᖅᑯᑎ ᐊᖅᑯᑕᐅᓪᓗᓂ ᑐᐊᐸᒃᑕᕐᕕᐅᑉ ᐊᒻᒪᓗ ᓄᓇᓕᖕᓂ ᐃᒃᓴᕐᕕᒃᓴᐅᑉ ᐊᑯᓐᓂᖓᓂ (ᑕᑯᒍᒃ ᐊᔾᔨᙳᐊᖅ
2-1).

• ᖃᐅᓱᐃᑦᑐᖅ – ᓄᓇᓕᖕᓂ ᐃᒃᓴᕐᕕᒃᓴᖅ ᓂᕈᐊᒐᒃᓴᖅ 2, ᑐᐊᐸᒃᑕᕐᕕᐅᑉ ᐃᓂᖏᑦ 1 ᐊᒻᒪᓗ 2, ᐊᒻᒪᓗ
ᓄᒃᑕᖅᑎᓄᑦ ᐊᖅᑯᑎ ᑲᑎᑎᑦᑎᔪᖅ ᐊᑐᓂ ᑐᐊᐸᒃᑕᕐᕕᖕᒥ ᐊᒻᒪᓗ ᓄᓇᓕᖕᓂ ᐃᒃᓴᕐᕕᒃᓴᒥ (ᑕᑯᒍᒃ
ᐊᔾᔨᙳᐊᖅ 2-2).

ᖃᐅᔨᓴᕐᕕᐅᑉ ᐃᓂᖏ ᑕᒪᐃᓐᓂ ᑲᑎᖦᖢᒋ ᑕᐃᔭᐅᔪᑦ ᐱᓕᕆᐊᖑᔪᒧᑦ ᖃᐅᔨᓴᕐᕕᐅᑉ ᐃᓂᖏᓐᓂ. 

2.3. ᓯᓚᒥ ᐱᓕᕆᐊᖑᔪᓄᑦ ᐱᓕᕆᔾᔪᓰᑦ 

ᓇᐃᒡᓕᑎᖅᓯᒪᔪᑦ ᐱᓕᕆᔾᔪᓯᐅᔪᓂ ᐊᑐᖅᑕᐅᔪᓂ ᓯᓚᒥ ᐱᓕᕆᐊᖑᔪᒥ ᐊᑐᓂ ᖃᐅᔨᓴᕐᓂᐅᔪᓂ ᐱᓕᕆᔭᐅᓚᐅᖅᑐᓂ 
ᑎᑎᕋᖅᓯᒪᔪᑦ ᓇᓗᓇᐃᒃᑯᑕᖅ 2-1−ᒥ. 

ᓄᓇᕗᒻᒥ ᒐᕙᒪᒃᑯᑦ
ᐊᐅᓱᐃᑦᑐᖅ ᓄᓇᓕᖕᓂ ᐃᒃᓴᕐᕕᒃ ᐱᕙᓪᓕᐊᑎᑕᐅᔪᖅ

ᐱᓕᕆᐊᖑᔫᑉ ᐃᓗᓕᖏ ᐊᒻᒪᓗ ᖃᐅᔨᓴᕐᕕᐅᑉ ᐃᓂᖏ
(ᑐᐊᐸᒃᑕᕐᕕᒃ, ᓄᒃᑕᖅᑎᓄᑦ ᐊᖅᑯᑎ, ᓄᓇᓕᖕᓂ ᐃᒃᓴᕐᕕᒃ)

.

SCH ᐃᓄᖕᓄᑦ ᐊᑐᖅᑕᐅᓂᐅᔪᑦ

ᓂᕈᐊᒐᒃᓴᖅ 1

ᓂᕈᐊᒐᒃᓴᖅ 2

ᐱᑕᖃᑐᐃᓐᓇᕆᐊᓕᒃ ᓄᒃᑕᖅᑎᓄᑦ ᐊᖅᑯᑎ

ᐱᑕᖃᖅᑐᖅ ᐊᖅᑯᑎ / ᐃᒡᓕᓂᖅ

ᓄᑖᖅ ᓄᒃᑕᖅᑎᓄᑦ ᐊᖅᑯᑎ

ᐃᒪᖅ ᑰᒡᕕᐅᔪᖅ

ᐃᒪᑦᑎᐊᕙᒃ ᑰᖃᕐᕕᒃ

ᖃᐅᔨᓴᕐᕕᐅᑉ ᐃᓂᖓ

ᓄᓇᓕᖕᓂ ᐃᒃᓴᕐᕕᒃ

ᓄᒃᑕᖅᑎᓄᑦ ᐊᖅᑯᑎ

ᑐᐊᐸᒃᑕᕐᕕᒃ

ᒥᑦᑕᕐᕕᒃ ᑰᕚᓗᒃ

ᑐᐊᐸᒃᑕᕐᕕᒃ
ᓇᓃᓐᓂᖓ 1

ᓄᒃᑕᖅᑎᓄᑦ ᐊᖅᑯᑎ
ᖃᐅᔨᓴᕐᕕᐅᑉ ᐃᓂᖓ 2ᓄᒃᑕᖅᑎᓄᑦ ᐊᖅᑯᑎ

ᖃᐅᔨᓴᕐᕕᐅᑉ ᐃᓂᖓ 3

1:15000

3

ᓄᒃᑕᖅᑎᓄᑦ ᐊᖅᑯᑎ
ᖃᐅᔨᓴᕐᕕᐅᑉ ᐃᓂᖓ 1

ᑐᐊᐸᒃᑕᕐᕕᒃ
ᓇᓃᓐᓂᖓ 4

ᑐᐊᐸᒃᑕᕐᕕᒃ
ᓇᓃᓐᓂᖓ 2

Figure 2-2

ᓄᓇᕗᒻᒥ ᒐᕙᒪᒃᑯᑦ
ᖃᐅᓱᐃᑦᑐᖅ ᓄᓇᓕᖕᓂ ᐃᒃᓴᕐᕕᒃ ᐱᕙᓪᓕᐊᑎᑕᐅᔪᖅ

ᐱᓕᕆᐊᖑᔫᑉ ᐃᓗᓕᖏ ᐊᒻᒪᓗ ᖃᐅᔨᓴᕐᕕᐅᑉ ᐃᓂᖏ
(ᑐᐊᐸᒃᑕᕐᕕᒃ, ᓄᒃᑕᖅᑎᓄᑦ ᐊᖅᑯᑎ, ᓄᓇᓕᖕᓂ ᐃᒃᓴᕐᕕᒃ)

16-MAY-24 JLC JLC VB

.

SCH ᐃᓄᖕᓄᑦ ᐊᑐᖅᑕᐅᓂᐅᔪᑦ

ᓂᕈᐊᒐᒃᓴᖅ 1

ᓂᕈᐊᒐᒃᓴᖅ 2

ᐱᑕᖃᑐᐃᓐᓇᕆᐊᓕᒃ ᓄᒃᑕᖅᑎᓄᑦ ᐊᖅᑯᑎ

ᓄᑖᖅ ᓄᒃᑕᖅᑎᓄᑦ ᐊᖅᑯᑎ

ᖃᐅᔨᓴᕐᕕᐅᑉ ᐃᓂᖓ

ᓄᓇᓕᖕᓂ ᐃᒃᓴᕐᕕᒃ

ᓄᒃᑕᖅᑎᓄᑦ ᐊᖅᑯᑎ

ᑐᐊᐸᒃᑕᕐᕕᒃ

ᓇᓃᓐᓂᖓ 2

ᓇᓗᓇᐃᒃᑯᑕᖅ 2-1: ᐱᓕᕆᔾᔪᓯᖅ ᓯᓚᒥ ᐱᓕᕆᐊᖑᔪᓄᑦ 

ᖃᐅᔨᓴᕐᓂᖅ ᖃᐅᔨᓴᕐᓂᖅ ᖃᐅᔨᓴᕐᓂᐅᑉ ᐱᔾᔪᑎᖓ ᓄᓇᒥᒃ ᖃᐅᔨᓴᕐᓂᕐᒧᑦ ᖃᓄᐃᓕᖓᓂᖏᑦ ᐱᖁᑏᑦ ᐱᓯᒪᔭᐅᔭᕆᐊᓖᑦ ᐅᓯᑲᖅᑕᖅᑕᐅᓂᖓᓄᑦ 
ᖃᓄᐃᑦᑑᔪᑦ 

ᐱᓕᕆᐊᖑᔪᒧᑦ 
ᖃᐅᔨᓴᕐᕕᐅᑉ ᐃᓂᖓ 

ᑕᕆᐅᖅ ᐃᖃᓗᐃᑦ ᐊᒻᒪᓗ ᐃᖃᓗᐃᑦ 
ᓇᔪᖅᑕᖏ – ᑎᓂᑦᑕᕐᓂᕐᒥ 

ᖃᐅᔨᓴᕐᓂᒥ ᐱᓕᕆᔪᖃᓚᐅᖅᑐᖅ ᓯᒡᔭᒐᓚᖕᓂ 
ᐃᓚᖃᖅᖢᑎᒃ ᑎᓂᑦᑕᕐᓂᐅᔪᓂ ᐊᒻᒪᓗ 
ᓯᒡᔭᖅᐸᓯᐅᑉ ᐃᓂᖏᓐᓂ ᓇᓗᓇᐃᖅᓯᖁᓪᓗᒋ 
ᐃᖃᓗᐃᑦ ᓇᔪᕐᕕᖏᑕ ᖃᓄᐃᑦᑑᓂᖏᓐᓂ ᐃᓄᐃᑦ 
ᖃᓄᐃᓕᐅᕐᕕᒋᖃᑦᑕᖅᑕᖏᓐᓂ ᑐᒃᓯᕋᕐᕕᐅᔫᑉ 
ᓄᓇᓕᖕᓂ ᐃᒃᓴᕐᕕᒃᓴᐅᑉ ᐃᓗᐊᓂ. 

• ᑎᓂᑦᑕᕐᓂᕐᓂ ᖃᐅᔨᓴᐃᓃᑦ ᐱᓕᕆᔭᐅᓚᐅᖅᑐᑦ ᑎᓂᓯᒪᑎᓪᓗᒍ
ᑕᕆᐅᑉ ᐃᖅᑲᖓ ᑕᑯᒃᓴᐅᔪᖅ ᐊᖏᓛᖑᖁᓪᓗᒍ.

• ᑭᑉᐹᕆᒃᓯᓕᖅᓯᒪᔪᑦ ᓯᒡᔭᐅᑉ ᑎᒫᓃᑦᑐᑦ ᓄᓇᓕᖕᓂ ᐃᒃᓴᕐᕕᒃᓴᒧᑦ
ᖃᐅᔨᓴᕐᕕᐅᑉ ᐃᓗᐊᓃᓚᐅᖅᑐᑦ (ᐊᒃᑐᖅᑕᓯᒪᔪᖅ ᐃᓂᐅᔪᖅ) ᐊᒻᒪᓗ
ᓄᓇᓖᑦ ᐃᒃᓴᕐᕕᒃᓴᐅᑉ ᐃᓄᖕᓄᑦ ᖃᓄᐃᓕᐅᕐᕕᐅᓯᒪᔫᑉ ᓯᓚᑖᓂ
(ᐊᐅᓚᑦᑎᕕᐅᔪᖅ ᐃᓂᐅᔪᖅ).

• 0.5 m2 ᐃᓂᐅᔪᖅ ᑎᓴᒪᐃᓕᖓᔪᖅ ᐊᕕᒃᑐᖅᓯᒪᓚᐅᖅᑐᖅ
ᐊᑯᑦᑐᓂᖏ ᓇᓕᒧᒌᒃᖢᑎᒃ ᑖᔅᓱᒪ ᑭᑉᐹᕆᒃᓯᓕᖅᓯᒪᔫᑉ ᐃᓗᐊᓂ.

• ᖃᐅᔨᔭᐅᓯᒪᔪᑦ ᓄᐊᑕᐅᓚᐅᖅᑐᑦ ᐃᓚᖃᓚᐅᖅᑐᑦ ᐃᓗᐊᓃᑦᑐᑦ
ᖃᓄᐃᑦᑑᓂᖏᑦ ᐊᒻᒪᓗ ᐃᓗᓕᖏᑦ, ᐱᕈᖅᑐᕕᓂᒐᓚᐃᑦ ᐆᒪᔫᖃᑎᒌᑦ
ᓇᓗᓇᐃᖅᑕᐅᓂᖏ, ᐊᒻᒪᓗ ᑕᕆᐅᕐᒥᐅᑕᐃᑦ ᕿᒥᕐᓗᖃᖏᑦᑐᒐᓚᐃᑦ
ᐅᓄᕐᓂᖏᓐᓂ ᓇᓚᐅᖅᑖᖅᑕᐅᓯᒪᔪᓂ.

ᑭᑉᐹᕆᒃᓯᓕᖅᓯᒪᔪᖅ, ᐃᓂᐅᔪᖅ 
ᑎᓴᒪᐃᓕᖓᔪᖅ, iPad, 
ᓯᕕᖓᔪᖅᓯᐅᑎ ᐆᒃᑐᕋᐅᑎ  

ᐱᓱᒡᓗᑎᒃ ᓄᓇᓕᖕᓂ ᐃᒃᓴᕐᕕᒃ 

ᐃᖃᓗᐃᑦ ᐊᒻᒪᓗ ᐃᖃᓗᐃᑦ 
ᓇᔪᖅᑕᖏ – ᓯᒡᔭᖅᐸᓯᖕᒥ  

• ᑎᒫᒎᖅᑐᑦ ᐊᒻᒪᓗ ᑐᑭᓕᕇᒃᑐᑦ ᑭᑉᐹᕆᑦᓯᑎᑕᐅᔪᑦ ᓯᒡᔭᖅᐸᓯᖕᒥ
ᖃᐅᔨᓴᖅᑕᐅᓚᐅᖅᑐᑦ ᐊᒻᒪᓗ ᑐᑭᓕᕇᑦᑎᐊᖑᓗᑎᒃ ᓯᒡᔭᖓᓂ
ᐅᓕᓐᓂᐅᕙᒃᑐᒥ ᑭᑉᐹᕆᒃᑐᓕᐊᖑᔪᑦ ᐱᓕᕆᐊᖑᓛᖅᑐᑦ
ᐊᖅᑲᐅᒪᔾᔪᑎᒥ ᐅᖓᓯᒃᑐᒦᓪᓗᑎᒃ ᐊᐅᓚᑕᐅᔪᓐᓇᖅᑐᑦ ᓄᓇᓯᐅᑎᕋᓛᒥ
(ROV) ᐊᑎᓕᖕᒥ Blue Robotics−ᒥ ᐊᑐᕐᓗᑎᒃ.

• ᖃᐅᔨᔭᐅᓯᒪᔪᑦ ᓄᐊᑕᐅᓚᐅᖅᑐᑦ ᐃᓚᖃᓚᐅᖅᑐᑦ ᐃᓗᐊᓃᑦᑐᑦ
ᖃᓄᐃᑦᑑᓂᖏᑦ ᐊᒻᒪᓗ ᐃᓗᓕᖏᑦ, ᐱᕈᖅᑐᕕᓂᒐᓚᐃᑦ ᐆᒪᔫᖃᑎᒌᑦ
ᓇᓗᓇᐃᖅᑕᐅᓂᖏ, ᐊᒻᒪᓗ ᑕᕆᐅᕐᒥᐅᑕᐃᑦ ᕿᒥᕐᓗᖃᖏᑦᑐᒐᓚᐃᑦ
ᐅᓄᕐᓂᖏᓐᓂ ᓇᓚᐅᖅᑖᖅᑕᐅᓯᒪᔪᓂ.

ᐅᖓᓯᒃᑐᒦᓪᓗᑎᒃ 
ᐊᐅᓚᑕᐅᔪᓐᓇᖅᑐᑦ 
ᓄᓇᓯᐅᑎᕋᓛᖅ, iPad, 
ᐃᑎᓂᖓᓂ ᓂᐱᖃᕈᑎ 

ᐅᒥᐊᖅ ᓄᓇᓕᖕᓂ ᐃᒃᓴᕐᕕᒃ 

ᐃᒪᕐᒥᐅᑕᕋᓛᑦ ᐃᒪᕐᒥᐅᑕᕋᓛᓂᑦ ᖃᐅᔨᓴᕐᓂᕐᒥ ᐱᓕᕆᓚᐅᖅᑐᑦ 
ᓯᒡᔭᖅᐸᓯᐅᑉ ᐃᓂᖏᓐᓂ ᓇᓗᓇᐃᖅᓯᖁᓪᓗᒋ 
ᐆᒪᔫᖃᑎᒌᑦ ᐊᔾᔨᒌᙱᕈᓘᔭᕐᓂᖏᓐᓂ. 

• ᐃᒪᕐᒥᐅᑕᕋᓛᓂᒃ ᖃᐅᔨᓴᕐᓂᖅ ᐱᓕᕆᔭᐅᓚᐅᖅᑐᖅ ᑕᑭᓈᖅᑐᓂᑦ
ᒪᑦᑎᑦᑕᐅᑎᒥ 200 μm−ᒥᒃ ᐊᑐᕐᓗᑎᒃ, 1 m−ᒥ ᐊᖏᓂᓕᖕᒥ ᐊᒻᒪᓗ
1 m−ᒥ ᑕᑭᓂᓕᖕᒥ, ᐅᒥᐊᒃᑯᓪᓗ ᐅᓂᐊᖅᑲᐅᓚᐅᖅᖢᓂ ᐅᒥᐊᖅ
ᐃᖏᕐᕋᓗᓂ 1−ᒥ 1.5−ᒧ ᐃᒪᖅᑎᒍ ᓱᒃᑲᓂᓕᖕᒥ ᑐᑭᓕᐊᕐᓗᓂ
ᐃᖏᕐᕋᓗᓂ 5 ᒥᓂᑦᒥ ᐊᑯᓂᐅᑎᒋᔪᒥ. ᐳᑦᑕᖅᑯᑎ ᐊᑕᓚᐅᖅᑐᖅ
ᐃᒪᕐᒥᐅᑕᕋᓛᓄᑦ ᒪᑦᑎᑦᑕᐅᑎ ᐊᖕᒪᓗᖅᓯᓯᒪᔪᒧ ᖃᐅᔨᒪᖁᓪᓗᒍ
ᒪᑦᑎᑦᑕᐅᑎ ᐃᑎᔪᒦᖏᓐᓇᕐᓂᖓᕐᓂ 2 m−ᒥᒃ ᐃᑎᓂᓕᖕᒥ
ᐊᓯᔾᔨᖅᑕᖏᑦᑑᓗᓂ.

• ᓯᓚᒥ ᓴᓇᔩᑦ ᓄᐊᑦᑎᓚᐅᖅᑐᑦ ᐃᒪᕐᒥᐅᑕᕋᓛᓂᒃ ᐆᒃᑑᑎᒃᓴᓂᑦ ᐊᒻᒪᓗ
ᑐᖅᑯᖅᖢᓂᔾᔪᒃ 95%−ᒥ ᐃᒥᐊᓗᒃᓴᖃᖅᑐᒥ ᐆᒃᑑᑎᐅᔪᑦ ᑐᖁᓕᖁᓇᒋ
ᐆᒪᔫᖃᑎᒌᑦ ᐊᔾᔨᒌᙱᕈᓘᔭᕐᓂᖏᓐᓂ ᖃᐅᔨᓴᖅᑕᐅᖁᓪᓗᒋ.

ᐃᒪᕐᒥᐅᑕᕋᓛᓄᑦ ᒪᑦᑎᑦᑕᐅᑎ ᐅᒥᐊᖅ ᓄᓇᓕᖕᓂ ᐃᒃᓴᕐᕕᒃ 

ᐃᒪᐅᑉ ᐱᐅᓂᖓᓐᓂᑦ ᑕᐅᑦᑐᖏᑕ ᐃᓚᐅᕈᑎᖏᑦ ᐊᕕᒃᑕᐅᔪᑦ 
ᖃᐅᔨᓴᖅᑕᐅᓚᐅᖅᑐᑦ ᐃᓂᐅᔪᒥ ᐃᓚᖃᓚᐅᖅᑐᑦ 
ᐆᓇᕐᓂᖓᓂ, ᑕᕆᐅᖅᑯᖅᑐᓂᖓᓂ, ᓰᕐᓇᕐᓂᖓᓂ 
(pH), ᑕᑯᒃᓴᐅᑦᑎᐊᕐᓂᖓᓂ ᐊᒻᒪᓗ 
ᓱᑲᓐᓇᕐᓂᖓᓂ, ᐃᒪᐅᑉ ᐱᐅᓂᖓᓐᓂᑦ 
ᖃᐅᔨᓴᕐᓂᐅᑉ ᐃᓚᒋᓪᓗᓂᐅᒃ. 

• YSI ᖃᐅᔨᓴᕈᑎ ᐊᑐᖅᑕᐅᓚᐅᖅᑐᖅ ᑕᐅᑦᑐᖏᑕ ᐃᓚᐅᕈᑎᖏᑦ
ᐊᕕᒃᑕᐅᔪᑦ ᖃᐅᔨᓴᖅᑕᐅᓪᓗᑎᒃ ᐊᑐᓂ ᖃᐅᔨᓴᕐᕕᐅᔪᓂ ᐃᓂᐅᔪᓂ.

YSI ᖃᐅᔨᓴᕈᑎ ᐅᒥᐊᖅ ᓄᓇᓕᖕᓂ ᐃᒃᓴᕐᕕᒃ 

ᑲᑦᑐᕈᑎ ᓄᐊᑦᑎᓂᖅ ᐃᒪᐅᑉ ᖄᖓᓂ ᐃᖏᕐᕋᓂᐅᔪᑦ 
ᖃᐅᔨᔭᐅᓯᒪᔪᑦ ᐱᑕᖃᕆᐊᖃᓚᐅᖅᑐᑦ ᐃᒪᐅᑉ 
ᖄᖓᓂ ᐃᖏᕐᕋᓂᐅᔪᖅ ᖃᓄᐃᓕᐅᖃᑦᑕᕐᓂᖓ 
ᓇᓗᓇᐃᖅᑕᐅᖁᓪᓗᒍ ᖃᐅᔨᓴᕐᕕᐅᔪᑦ 
ᐃᓂᖏ(ᖓ)ᓐᓂ ᐊᑖᑎᔪᓂ.  

• ᑲᑦᑐᕈᑎᓂ ᐊᑐᓕᖅᑎᑦᑎᓚᐅᖅᑐᑦ ᐅᓄᖅᑐᒐᓚᖕᓂ ᐃᓂᐅᔪᓂ
ᐅᓕᑎᓪᓗᒍ ᐊᒻᒪᓗ ᐱᑐᕐᓂᖅᑎᓪᓗᒍ ᐅᓕᓂᖃᖅᑎᓪᓗᒍ.

• ᑲᑦᑐᕈᑎᐅᑉ ᐃᓂᖓ ᑎᑎᕋᖅᑕᐅᓚᐅᖅᑐᖅ ᐊᑐᖅᖢᑎᒃ ᓇᖕᒥᓂᖅ
ᓇᓗᓇᐃᖅᓯᔾᔪᑎ ᐋᖅᑭᒃᓱᖅᓯᒪᔪᒥ (AIS) ᑲᑦᑐᕈᑎᒥ ᐊᑕᓪᓗᓂ.

ᑲᑦᑐᕈᑎ, AIS ᑐᓴᖅᓴᐅᔾᔪᑎ ᐅᒥᐊᖅ ᓄᓇᓕᖕᓂ ᐃᒃᓴᕐᕕᒃ 

ᖃᐅᔨᓴᕐᓂᖅ ᖃᐅᔨᓴᕐᓂᖅ ᖃᐅᔨᓴᕐᓂᐅᑉ ᐱᔾᔪᑎᖓ ᓄᓇᒥᒃ ᖃᐅᔨᓴᕐᓂᕐᒧᑦ ᖃᓄᐃᓕᖓᓂᖏᑦ ᐱᖁᑏᑦ ᐱᓯᒪᔭᐅᔭᕆᐊᓖᑦ ᐅᓯᑲᖅᑕᖅᑕᐅᓂᖓᓄᑦ 
ᖃᓄᐃᑦᑑᔪᑦ 

ᐱᓕᕆᐊᖑᔪᒧᑦ 
ᖃᐅᔨᓴᕐᕕᐅᑉ ᐃᓂᖓ 

ᓄᓇ ᐃᖏᕐᕋᓂᖓ ᑐᐊᐸᒃᑕᕐᕕᒃ (ᐊᐅᓱᐃᑦᑐᖅ) ᑐᑦᑕᓗᒃᑐᖅ ᐊᓯᔾᔨᖅᑕᐅᔪᖅ ᖃᐅᔨᓴᕐᓂᖅ 
ᐱᓕᕆᔭᐅᓚᐅᖅᑐᖅ ᐱᓕᕆᔨᒻᒪᕆᐅᔪᑦ 
ᖃᐅᔨᑎᑕᐅᖁᓪᓗᒋ ᖃᐃᖅᓱᒑᑦ ᓄᓇᐅᑉ 
ᖄᖓᓃᑦᑐᑦ ᐃᔾᔪᓂᖏᓐᓂ ᑐᐊᐸᒃᑕᕐᕕᒃᓴᐅᑉ 
ᐃᓂᒃᓴᕆᔪᓐᓇᖅᑕᖓᓂ 

• ᖃᐅᔨᓴᕐᓂᖅ ᐱᓕᕆᔭᐅᓚᐅᖅᑐᖅ ᐱᓕᕆᔨᒻᒪᕆᐅᔪᑦ
ᖃᐅᔨᑎᑕᐅᖁᓪᓗᒋ ᖃᐃᖅᓱᒑᑦ ᓄᓇᐅᑉ ᖄᖓᓃᑦᑐᑦ ᐃᔾᔪᓂᖏᓐᓂ
ᐃᑲᔪᖅᓱᐃᖁᓪᓗᒋ ᐅᔭᕋᒃᑕᕐᕕᐅᔪᓐᓇᖅᑐᑦ ᐃᓗᑐᓂᖏᑕ
ᖃᐅᔨᓴᖅᑕᐅᓂᖏᓐᓂ.

• ᑐᑦᑕᓗᒃᑐᖅ ᐊᓯᔾᔨᖅᑕᐅᔪᒥ ᐱᓕᕆᓚᐅᖅᑐᑦ ᐊᑐᖅᖢᑎᒃ
ᐃᑦᑯᒃᑕᕈᓐᓇᖅᑐᒥ ᐊᑎᓕᖕᒥ Geometric Geode 24 ᐊᓯᔾᔨᖅᑕᐅᑎᒥ
ᑐᓴᖅᑕᐅᔪᓐᓇᕐᓂᕐᒧ ᐱᐅᓯᑎᑦᑎᔾᔪᑎ ᐃᑦᑐᒃᑕᐅᑎ ᐊᒻᒪᓗ Oyo
Geospace 10 Hz ᐃᒫᓂ ᑐᓵᔾᔪᑎᓂ ᐊᒻᒪᓗ ᓄᓇᒥ ᑐᓵᔾᔪᑎᓂ.

ᐃᑦᑐᒃᑕᐅᑎ, ᐃᒫᓂ ᑐᓵᔾᔪᑏᑦ, 
ᐅᐊᔭᐃᑦ 

ᐱᓱᒡᓗᑎᒃ, ᐃᖏᕐᕋᔾᔪᑎᒃᑯᑦ ᑐᐊᐸᒃᑕᕐᕕᒃ 

ᓄᓇᓕᖕᓂ ᐃᒃᓴᕐᕕᒃ (ᐊᐅᓱᐃᑦᑐᖅ) ᐅᓄᖅᑐᓂ−ᐊᓯᔾᔨᖅᑕᐅᑎᓕᖕᒥ ᖃᐅᔨᓴᕐᓂᖅ 
ᖄᖓᓃᑦᑐᓂ ᒪᕐᓕᕐᓂ (MASW) ᖃᐅᔨᓴᕐᓂᖅ 
ᐱᓕᕆᔭᐅᓚᐅᖅᑐᖅ ᐱᓕᕆᔨᒻᒪᕆᐅᔪᑦ 
ᖃᐅᔨᑎᑕᐅᖁᓪᓗᒋ ᐃᑎᓂᖓᓂ ᐊᒻᒪᓗ 
ᐃᓗᐊᓃᑦᑐᑦ ᖃᓄᐃᑦᑑᓂᖏᑦ. 

• ᖃᐅᔨᓴᕐᓃᑦ ᐱᓕᕆᔭᐅᓚᐅᖅᑐᑦ ᓇᓗᓇᐃᖅᓯᖁᓪᓗᒋ ᐃᖅᑲᖓᓃᑦᑐᑦ
ᑎᓯᓂᖏᓐᓂ (ᐊᒻᒪᓗ ᓇᓂᔭᐅᖁᓪᓗᒍ ᖃᐃᖅᓱᒑᖅ) ᐊᒻᒪᓗ
ᐊᑐᓕᖁᔭᐅᔪᓂᑦ ᑕᑎᒋᔭᐅᓗᓂ ᓯᕗᓂᑦᑎᓐᓂ ᐃᓂᒋᔭᐅᓂᐊᖅᑐᓂ
ᓄᓇᓕᕆᓂᕐᒥ ᐃᑰᑕᖅᑕᐅᔪᓄᑦ ᐱᓕᕆᐊᖑᔪᒥ.

• ᐅᓄᖅᑐᓂ−ᐊᓯᔾᔨᖅᑕᐅᑎᓕᖕᒥ ᖃᐅᔨᓴᕐᓂᖅ ᖄᖓᓃᑦᑐᓂ ᒪᕐᓕᕐᓂ
ᓇᓗᓇᐃᔭᐃᓂᖅ ᐱᓕᕆᔭᐅᓚᐅᖅᑐᖅ ᐃᑦᑯᒃᑕᕈᓐᓇᖅᑐᒥ ᐊᑎᓕᖕᒥ
Geometric Geode 24 ᐊᓯᔾᔨᖅᑕᐅᑎᒥ ᐊᒻᒪᓗ ᑐᓴᖅᑕᐅᔪᓐᓇᕐᓂᕐᒧ
ᐱᐅᓯᑎᑦᑎᔾᔪᑎ ᐃᑦᑐᒃᑕᐅᑎ ᐊᒻᒪᓗ Oyo Geospace 10 Hz ᐃᒫᓂ
ᑐᓵᔾᔪᑎᓂ ᐊᒻᒪᓗ ᓄᓇᒥ ᑐᓵᔾᔪᑎᓂ.

ᐃᑦᑐᒃᑕᐅᑎ, ᐃᒫᓂ ᑐᓵᔾᔪᑏᑦ, 
ᐊᖅᑲᐅᒪᑎᑕᐅᔪᓐᓇᖅᑐᑦ 
ᐃᒪᕐᒥᐅᑕᐃᑦ ᐅᐊᔭᐃᑦ 

ᐅᒥᐊᖅ ᓄᓇᓕᖕᓂ ᐃᒃᓴᕐᕕᒃ 

ᓄᓇᓕᕆᓂᖅ ᑐᐊᐸᒃᑕᕐᕕᒃ, ᓄᒃᑕᖅᑎᓄᑦ ᐊᖅᑯᑎ ᓄᓇᓕᕆᓂᕐᒧᑦ ᖃᐅᔨᓴᕐᓃᑦ 
ᐱᑕᖃᕆᐊᖃᓚᐅᖅᑐᖅ ᑐᐊᐸᒃᑕᕐᕕᒃ ᐱᐅᓂᖅᐹᖅ 
ᓇᓗᓇᐃᔭᖅᑕᐅᖁᓪᓗᒍ ᑐᐊᐸᓕᖅᓱᖅᑕᐅᖁᓪᓗᒍ 
ᐃᓗᓪᓕᖅᓱᑕᐅᔭᕆᐊᖃᖅᑐᖅ ᐊᒻᒪᓗ ᐅᔭᖅᑲᐃᑦ 
ᐋᖅᑭᒃᓱᐃᑎᑦᑎᔪᓂ ᓄᓇᓕᖕᓂ ᐃᒃᓴᕐᕕᒃᓴᖅ 
ᓇᑉᐸᖅᑎᖅᑕᐅᓕᖅᑎᓪᓗᒍ.  

• ᑕᐅᑐᒃᑕᒃᑯᑦ ᖃᐅᔨᓴᕐᓂᖅ ᐃᖅᑲᖓᓂ ᑕᑯᒃᓴᐅᔪᒥ
ᐊᒻᒪᓗ/ᐅᕝᕙᓘᓐᓃᑦ ᓄᓇᐅᑉ ᖄᖓᓃᑦᑐᑦ ᑐᐊᐸᒃᓴᐃᑦ
(ᓅᑎᑕᐅᓯᒪᔪᕕᓃᑦ) ᐊᒻᒪᓗ ᐅᔭᖅᑲᐃᑦ ᓴᖅᑭᔮᖅᑐᑦ
ᐊᒻᒪᓗ/ᐅᕝᕙᓘᓐᓃᑦ ᐃᔾᔫᑉ ᖃᓄᐃᑦᑑᓂᖓ, ᐊᖏᔪᒥ
ᓇᑉᐸᖅᑎᓯᒪᔪᐃᑦ ᐃᓚᑰᓂᖏ ᐊᒻᒪᓗ/ᐅᕝᕙᓘᓐᓃᑦ ᐅᔭᖅᑲᐃᑦ
ᑕᐅᑦᑐᖏᑦ, ᓯᓚᒧᑦ ᐊᒃᑐᖅᑕᐅᓂᑯ ᐊᒻᒪᓗ ᓯᓚᒦᑦᑐᑦ ᓇᓚᐅᑦᑖᖅᓯᓃᑦ
ᐅᔭᖅᑲᐃᑦ ᓴᙱᓂᖏᓐᓂ.

• ᑐᐊᐸᒃᑕᕐᕕᐅᑉ ᐃᓂᒃᓴᕆᑐᐃᓐᓇᕆᐊᖃᖅᑕᖏᑦ ᐊᒻᒪᓗ
ᓴᖑᑎᒋᐊᕐᓗᒋᑦ ᑐᐊᐸᒃᑕᕐᕕᐅᑐᐃᓐᓇᕆᐊᓖᑦ
ᓇᓗᓇᐃᒃᑯᑦᑎᖅᑕᐅᓚᐅᖅᑐᑦ. ᑖᓐᓇ ᑐᓴᐅᒪᔾᔪᑎ
ᑐᑭᓯᑎᑦᑎᑐᐃᓐᓇᕆᐊᓕᒃ ᓯᕗᓂᒃᓴᒥ ᐊᕙᑎᒥᒃ ᖃᐅᔨᓴᕐᓂᕐᓂᒃ.

• ᐃᔾᔪᕐᒥ ᐊᒻᒪᓗ/ᐅᕝᕙᓘᓐᓃᑦ ᐅᔭᖅᑲᓂ ᐆᒃᑑᑎᒃᓴᓂ
ᓄᐊᑦᑎᔪᖃᓚᐅᖅᑐᖅ ᐃᓂᐅᔪᓂᑦ ᓇᓗᓇᐃᖅᑕᐅᓯᒪᔪᓂ ᐅᔭᖅᑲᐃᑦ
ᑐᐊᐸᒃᓴᐅᑐᐃᓐᓇᕆᐊᖃᕐᓂᖏᓐᓂ ᐊᒻᒪᓗ ᖃᐅᔨᓴᕐᕕᖕᒧ
ᑐᔪᖅᑕᐅᓚᐅᖅᖢᑎᒃ ᓴᙱᓂᖏᓐᓂ ᐊᒻᒪᓗ ᑎᓯᔫᓲᔭᕈᓐᓇᕐᓂᖏᓐᓂ
ᖃᐅᔨᓴᖅᑕᐅᖁᓪᓗᒋ.

ᓄᓇᓕᕆᔾᔪᑏᑦ ᑲᐅᑕᐅᔭᑦ, 
ᐆᒃᑐᕋᐅᑏᑦ, ᑎᒍᒥᐊᖓᑦ ᕿᙳᑏᑦ 

ᐱᓱᒡᓗᑎᒃ, ᐃᖏᕐᕋᔾᔪᑎᒃᑯᑦ 
ᐅᕝᕙᓘᓐᓃᑦ ᑎᓴᒪᓕᒃᑯᑦ 

ᑐᐊᐸᒃᑕᕐᕕᒃ, 
ᓄᒃᑕᖅᑎᓄᑦ ᐊᖅᑯᑎ 

ᖃᐅᔨᓴᕐᓂᖅ ᖃᐅᔨᓴᕐᓂᖅ ᖃᐅᔨᓴᕐᓂᐅᑉ ᐱᔾᔪᑎᖓ ᓄᓇᒥᒃ ᖃᐅᔨᓴᕐᓂᕐᒧᑦ ᖃᓄᐃᓕᖓᓂᖏᑦ ᐱᖁᑏᑦ ᐱᓯᒪᔭᐅᔭᕆᐊᓖᑦ ᐅᓯᑲᖅᑕᖅᑕᐅᓂᖓᓄᑦ 
ᖃᓄᐃᑦᑑᔪᑦ 

ᐱᓕᕆᐊᖑᔪᒧᑦ 
ᖃᐅᔨᓴᕐᕕᐅᑉ ᐃᓂᖓ 

ᓄᓇᓕᖕᓂ ᐃᒃᓴᕐᕕᒃ ᓄᓇᓕᕆᓂᕐᒥ ᓄᓇᐅᑉ ᐊᑖᓄᑦ ᐃᑰᑕᖅᓯᓂᕐᒥ 
ᐱᓕᕆᐊᖑᔪᒥ ᐱᓕᕆᓚᐅᖅᑐᑦ ᑐᑭᓯᐅᒪᖁᓪᓗᒋ 
ᖃᓄᐃᑦᑑᓂᖏ ᐊᒻᒪᓗ ᐊᑐᖅᑕᐅᔪᓐᓇᕐᓂᖏᓐᓂ 
ᐃᔾᔪᖅ ᓄᓇᐅᑉ ᐊᑖᓃᑦᑐᑦ ᐊᒻᒪᓗ/ᐅᕝᕙᓘᓐᓃᑦ 
ᐅᔭᖅᑲᐃᑦ ᖃᓄᐃᓕᖓᓂᖏᑦ ᓄᓇᓕᖕᓂ 
ᐃᒃᓴᕐᕕᒃᓴᖅ ᑐᒃᓯᕋᖅᑕᐅᔫᑉ ᐊᑖᓃᑦᑐᓂ. 

• ᖃᐅᔨᓴᕈᑎ ᐃᑰᑕᕐᒧᑦ ᐃᓕᓯᒪᔪᖅ ᓂᐅᖅᑑᑎ (CME45 ᐊᒻᒪᓗ
CME55) ᐊᑐᖅᑕᐅᓚᐅᖅᑐᑦ ᐃᓗᒻᒧ ᐊᖕᒪᖅᑑᑕᐅᓪᓗᓂ. ᐃᑰᑕᖅ
ᓂᐅᖅᑑᑎ ᓅᑕᐅᓚᐅᖅᑐᖅ ᐃᑰᑕᕐᕕᖕᒥᑦ/ᐃᑰᑕᕐᕕᖕᒧᑦ ᐊᑐᓂ
ᐃᓂᐅᔪᒧ ᐃᓂᒃᓴᓕᐅᖅᓯᒪᔪᓄ.

• ᐊᖕᒪᔪᐃᑦ ᐊᖕᒪᖅᑕᐅᓚᐅᖅᑐᑦ ᐊᑐᖅᖢᑎᒃ ᐃᒪᖅᑐᖅᑐᓂ ᓂᐅᖅᑑᑎᓂ
ᐱᓕᕆᔾᔪᓯᓂ ᐊᖕᒪᔪᓕᐅᕈᑎ ᐃᔾᔪᓂᖃᖅᖢᓂ 100 mm
ᖃᓂᒋᔭᖓᓂ.

• ᐆᒃᑑᑏᑦ ᓄᐊᑕᐅᓚᐅᖅᑐᑦ 1.5 m−ᒥ ᐊᑯᑦᑐᔫᑎᐸᓗᖕᓂ ᐱᒋᐊᖅᖢᑎᒃ
ᓄᓇᒥ/ᓯᒡᔭᐅᑉ ᐃᖅᑲᖓᓂ ᖄᖓᓃᑦᑐᒥ ᐅᔭᖅᑲᐃᑦ ᑎᑭᑕᐅᒐᒥᒃ
ᓄᖅᑲᖅᖢᑎᒃ ᐊᒻᒪᓗ/ᐅᕝᕙᓘᓐᓃᑦ ᑕᐃᒫᖅᑎᑕᐅᓪᓗᑎᒃ ᐃᔾᔪᕐᒥ
ᑎᑭᐅᑎᒐᒥᑦ.

• ᐃᑰᑕᖅ ᓂᐅᖅᑐᐃᔾᔪᓰᑦ ᐊᓯᔾᔨᖅᑕᐅᓚᐅᖅᑐᑦ ᒪᕐᕈᐃᓕᖓᔪᓂ
ᓱᓪᓗᓕᖕᓄᑦ HQ ᑎᓯᔪᓂᒃ ᑮᓇᓖᑦ ᓂᐅᖅᑯᐃᔾᔪᓯᓄᑦ
ᐃᕐᔪᕐᒥ/ᐅᔭᖅᑲᓂ ᓂᐅᖅᑐᖅᑕᐅᓯᒪᔪᓂ ᐆᒃᑑᑎᑖᖁᓪᓗᒋ.

ᖃᐅᔨᓴᕈᑎ ᐃᑰᑕᕐᒧᑦ ᐃᓕᓯᒪᔪᖅ 
ᓂᐅᖅᑑᑎ (ᓂᐅᖅᑑᑎᐅ 
ᓴᓇᒪᓂᖓ: CME45 ᐊᒻᒪᓗ 
CME55) 

ᐊᖅᑯᑎᒃᓴᖅ, 
ᐃᖅᑲᖓ−ᐊᑦᑎᒃᑐᑦ, 
ᓄᓇᓯᐅᑎ, ᐱᓱᒡᓗᑎᒃ 

ᓄᓇᓕᖕᓂ ᐃᒃᓴᕐᕕᒃ, 
ᑐᐊᐸᒃᑕᕐᕕᒃ 
(ᖃᐅᓱᐃᑦᑐᖅ) 

ᐃᖅᑲᖓ ᓄᓇᓕᖕᓂ ᐃᒃᓴᕐᕕᒃ ᐃᖅᑲᖓᓂᒃ ᖃᐅᔨᓴᕐᓃᑦ ᐱᓕᕆᔭᐅᓚᐅᖅᑐᑦ 
ᓇᓗᓇᐃᖅᑕᐅᖁᓪᓗᒍ ᐃᒪᐅᑉ ᐃᑎᓂᖓ ᐊᒻᒪᓗ 
ᓇᓗᓇᐃᖅᑕᐅᓗᑎᒃ ᐊᔾᔨᙳᐊᓕᐊᑦ ᖃᐅᔨᔭᐅᓯᒪᔪᑦ 
(CD). 

• ᐱᓕᕆᔭᐅᓚᐅᖅᑐᑦ ᐊᑐᖅᖢᑎᒃ ᐅᓄᖅᑐᓂᑦ−ᖃᐅᒻᒪᖅᑯᑎᓕᖕᓂ
ᐊᒻᒪᓗ ᑕᒻᒪᕇᒃᑯᑎᒃᑯᑦ ᓇᓃᓐᓂᐅᔪᓂ ᐋᖅᑭᒃᓱᖅᓯᒪᔪᓂ ᐅᒥᐊᕐᒥ
ᐃᓕᔭᐅᓯᒪᔪᒥ. ᑎᓂᓐᓃᑦ ᐳᖅᑐᓂᖏᑦ/ᑎᓂᓐᓂᖅᓯᐅᑏᑦ
ᐅᓕᓐᓂᖅᓯᐅᑏᑦ.

ᓯᓕᓕᕇᑦ−ᐃᖅᑲᖅᓯᐅᕐᓃᑦ 
ᖃᐅᔨᓴᕈᑏᑦ, ᑕᒻᒪᕇᒃᑯᑏᑦ, RTK, 
ᐳᓪᓚᖓᓂᒃ ᖃᐅᔨᔾᔪᑏᑦ 

ᐅᒥᐊᖅ ᓄᓇᓕᖕᓂ ᐃᒃᓴᕐᕕᒃ 

ᓄᓇᙳᐊᓕᕆᓂᕐᒧᑦ 
ᖃᐅᔨᓴᕐᓃᑦ 

ᓄᓇᓕᖕᓂ ᐃᒃᓴᕐᕕᒃ, ᑐᐊᐸᒃᑕᕐᕕᒃ, 
ᓄᒃᑕᖅᑎᓄᑦ ᐊᖅᑯᑎ 

ᓄᓇᙳᐊᓕᕆᓂᕐᒧᑦ ᐊᒻᒪᓗ ᖃᓄᐃᑦᑑᓂᖏᓐᓂ 
ᖃᐅᔨᓴᕐᓃᑦ. 

• ᓄᓇᙳᐊᓕᕆᓂᕐᒧᑦ ᐱᓕᕆᐊᖑᔪᑦ ᐊᑐᕐᓗᑎᒃ ᖃᐅᔨᓴᕈᑎᐅᒐᔪᒃᑐᓂᒃ
ᐊᒻᒪᓗ ᐃᓄᖃᙱᑦᑐᓂᒃ ᖃᖓᑕᓲᕋᓛᓂᒃ (UAV).

ᖃᔨᐅᓴᕈᑏᑦ ᐊᒻᒪᓗ ᐃᓄᖃᙱᑦᑐᑦ 
ᖃᖓᑕᓲᕋᓛᑦ 

ᐱᓱᒡᓗᑎᒃ, ᐃᓄᖃᙱᑦᑐᑦ 
ᖃᖓᑕᓲᕋᓛᓄᓪᓗ 

ᓄᓇᓕᖕᓂ ᐃᒃᓴᕐᕕᒃ 
(ᓄᓇᒦᓐᓂᖓ), 
ᑐᐊᐸᒃᑕᕐᕕᒃ, 
ᓄᒃᑕᖅᑎᓄᑦ ᐊᖅᑯᑎ 

ᐃᑦᑕᕐᓂᓴᓕᕆᓂᖅ ᓄᓇᓕᖕᓂ ᐃᒃᓴᕐᕕᒃ 
(ᓄᓇᒦᓐᓂᖓ), ᑐᐊᐸᒃᑕᕐᕕᒃ, 
ᓄᒃᑕᖅᑎᓄᑦ ᐊᖅᑯᑎ 

ᐃᑦᑕᕐᓂᓴᓕᕆᓂᒃᑯᑦ ᐊᒃᑐᐃᓂᐅᔪᑦ ᖃᐅᔨᓴᕐᓂᖅ 
(AIA) ᐱᓕᕆᔭᐅᓚᐅᖅᑐᖅ 

• ᐊᕕᒃᓯᒪᔪᑦ II ᓄᓇᕗᑦ ᐃᑦᑕᕐᓂᓴᓕᕆᔨᓄᑦ ᐱᔪᓐᓇᐅᑎᒥ
ᑕᑕᑎᕆᐊᓕᖕᒥ ᐱᓚᐅᖅᑐᑦ AECOM−ᑯᑎᒍᑦ.

• ᐃᑦᑕᕐᓂᓴᓕᕆᓂᒃᑯᑦ ᐊᒃᑐᐃᓂᐅᔪᑦ ᖃᐅᔨᓴᕐᓂᖅ ᐱᓕᕆᐊᖑᔪᒥ
ᐃᓚᖃᓚᐅᖅᑐᖅ ᐱᓱᒃᑎᐅᔪᓂ ᖃᐅᔨᓴᕐᓂᕐᒥ ᖃᐅᔨᓴᕐᕕᖕᒥ
ᐃᓂᐅᔪᒥ(ᓂ) ᐊᒻᒪᓗ ᐃᓂᐅᔪᓂ ᓱᖁᓯᖅᑕᐅᓯᒪᖏᑦᑐᓂ
ᑎᒃᑯᐊᖅᑕᐅᓯᒪᔪᓂ.

• ᑭᑉᐹᕆᒃᑐᓂ ᖃᐅᔨᓴᕐᓂᕐᒧ ᐱᓕᕆᔾᔪᓰᑦ, ᑕᐅᑦᑐᑎᒍᑦ ᕿᒥᕐᕈᔭᐅᓃᑦ
ᑕᒪᐃᓐᓂ ᐱᑕᖃᖅᑐᑦ ᑕᑯᒃᓴᐅᔪᑦ, ᐋᖅᑭᒃᓱᖅᓯᒪᔪᑎᒍ ᐊᒻᒪᓗ
ᐃᓱᒪᒋᔭᐅᔪᑎᒍ ᐳᐊᕐᕆᔭᕐᓂᕐᒥ ᖃᐅᔨᓴᕐᓂᖅ ᑕᒪᐃᓐᓂ ᐃᓂᐅᔪᓂ
ᑕᑯᒃᓴᐅᓂᖏᑦ ᐱᑕᖃᖏᑦᑐᓂ ᑭᓯᐊᓂ ᐃᑦᑕᕐᓂᓴᓕᕆᓂᕐᒧ
ᐱᑕᖃᑐᐃᓐᓇᕆᐊᓕᖕᓂ. ᑕᒪᕐᒥ ᐳᐊᕐᕆᔭᐅᑎᓄᑦ ᖃᐅᔨᓴᖅᑕᐅᔪᖅ
(ᐱᑕᖃᖅᑐᑦ ᐊᒻᒪᓗ ᐱᑕᖃᖏᑦᑐᑦ) ᑎᑎᕋᖅᑕᐅᓚᐅᖅᑐᑦ
ᑕᒻᒪᕇᒃᑯᑎᒃᑯᑦ ᐊᒻᒪᓗ ᑕᒪᕐᒥ ᐃᓂᐅᔪᑦ ᓄᓇᙳᐊᒨᖅᑕᐅᓪᓗᑎᒃ,
ᑎᑎᕋᐅᔭᖅᑕᐅᓪᓗᑎᒃ ᐊᒻᒪᓗ ᐊᔾᔨᓕᐅᖅᑕᐅᓪᓗᑎᒃ.

• ᐱᖁᑎᑐᖃᐃᑦ ᐱᔭᐅᔪᑦ ᓴᓗᒻᒪᖅᓴᖅᑕᐅᓚᐅᖅᑐᑦ,
ᓇᓗᓇᐃᒃᑯᑦᑎᖅᑕᐅᓪᓗᑎᒃ, ᓇᓗᓇᐃᖅᑕᐅᓪᓗᑎᒃ,
ᓈᓴᐅᓯᖅᑕᐅᓪᓗᑎᒃ, ᐊᒻᒪᓗ ᐅᓂᒃᑳᓕᐅᖅᑕᐅᓪᓗᑎᒃ ᐊᑐᓂᓗ
ᑕᑯᑎᑕᐅᓂᐊᖅᖢᑎᒃ ᑭᖑᓪᓕᖅᐹᒥ ᐱᓕᕆᐊᖑᔪᒧᑦ ᐅᓂᒃᑳᓕᐊᒥ.

ᐱᓱᒡᓗᑎᒃ ᓄᓇᓕᖕᓂ ᐃᒃᓴᕐᕕᒃ 
(ᓄᓇᒦᓐᓂᖓ), 
ᑐᐊᐸᒃᑕᕐᕕᒃ, 
ᓄᒃᑕᖅᑎᓄᑦ ᐊᖅᑯᑎ 

2.4. ᓯᓚᒥ ᐱᓕᕆᓂᐅᔪᑦ ᓇᐃᒡᓕᑎᖅᓯᒪᔪᑦ 

ᖃᐅᔨᔭᐅᔪᑦ ᓯᓚᒥ ᐱᓕᕆᐊᖑᔪᒥ ᓇᐃᒡᓕᒋᐊᖅᑕᐅᓯᒪᔪᑦ ᑕᕝᕙᓂ ᐃᓗᐊᓃᑦᑐᒥ. ᑎᑎᕋᑦᑎᐊᖅᓯᒪᔪᒃᑲᓐᓂᕐᓂ 
ᑐᓂᓯᔪᓐᓇᖅᑐᑦ ᐱᔪᒪᓂᖃᖅᑐᓂ ᐃᓚᐅᖃᑕᐅᔪᓂ ᑐᒃᓯᕋᖅᐸᑕ ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᓯᕋᖅᑎᒃᑯᓐᓂ ᐊᖏᖅᑕᐅᒍᑎᒃ. ᓇᐃᒡᓕᑎᖅᓯᒪᔪᑦ ᓯᓚᒥ ᐱᓕᕆᐊᖑᔪᒥ ᖃᐅᔨᔭᐅᓯᒪᔪᑦ ᐅᖃᐅᓯᐅᓂᐊᖅᑐᑦ 
ᓄᓇᓕᖕᓂ ᐊᑑᑎᔪᓂ ᑲᔪᓯᔪᓂ ᑐᓴᐅᒪᖃᑎᒌᖕᓂᐅᔪᓂ ᐱᓕᕆᐊᖑᔪᖅ ᐱᔾᔪᑎᒋᓪᓗᒍ. 

2.4.1. ᑕᕆᐅᕐᒥ ᓯᓚᒥ ᖃᐅᔨᓴᕐᓂᖅ 

ᑕᕆᐅᕐᒥ ᓯᓚᒥ ᖃᐅᔨᓴᕐᓂᖅ ᐅᑯᓂᖓ ᐱᓕᕆᓂᖃᓚᐅᖅᑐᖅ: 

• ᐃᖃᓗᐃᑦ ᐊᒻᒪᓗ ᐃᖃᓗᐃᑦ ᓇᔪᖅᑕᖏ.
• ᐃᒪᕐᒥᐅᑕᕋᓛᑦ.
• ᐃᒪᐅᑉ ᐱᐅᓂᖓᓐᓂᑦ.
• ᑲᑦᑐᕈᑎ.

2.4.1.1 ᐃᖃᓗᐃᑦ ᐊᒻᒪᓗ ᐃᖃᓗᐃᑦ ᓇᔪᖅᑕᖏ 

ᐅᓄᕐᓂᖏᓐᓂ ᖃᐅᔨᓴᕐᓂᐅᔪᑦ ᐱᓕᕆᔭᐅᓚᐅᖅᑐᑦ ᐋᒡᒍᓯ 27−ᒥ 29−ᒧ ᐊᒻᒪᓗ ᓯᑎᐱᕆ 3−ᒥ 6−ᒧ, 2024 
ᓇᓗᓇᐃᖅᑕᐅᖁᓪᓗᒋ ᑕᕆᐅᑉ ᐃᖅᑲᖓᑕ ᖃᓄᐃᓕᖓᓂᖏᓐᓂ ᑎᓂᑦᑕᖅᑐᒥ ᐊᒻᒪᓗ ᓯᒡᔭᖅᐸᓯᖕᒥ ᓇᔪᖅᑕᐅᔪᒃ 
ᐃᒃᓴᕐᕕᒃᓴᐅᑉ ᖃᐅᔨᓴᕐᕕᐅᑉ ᐃᓂᖓᓂ ᖃᐅᓱᐃᑦᑐᒥ ᐊᒻᒪᓗ ᐊᐅᓱᐃᑦᑐᒥ, ᒪᓕᒃᖢᒋ. ᐃᒪᑦᑎᐊᕙᖕᒥ ᓇᔪᖅᑕᐅᔪᑦ, 
ᐱᑕᖃᕌᖓᒥ ᐃᒃᓴᕐᕕᒃᓴᐅᑉ ᖃᐅᔨᓴᕐᕕᐅᔫᑉ ᐃᓂᐊᓂ ᑐᒃᓯᕋᖅᑕᐅᔪᒥ ᑎᑎᕋᖅᑕᐅᓚᐅᖅᑐᑦ ᐱᐅᓂᖏᓐᓂ 
ᖃᐅᔨᓴᕈᑕᐅᓪᓗᑎᒃ. 

2.4.1.1.1 ᐊᐅᓱᐃᑦᑐᖅ 

ᓄᓇᓕᖕᓂ ᐃᒃᓴᕐᕕᒃᓴᖅ ᖃᐅᔨᓴᕐᕕᐅᑉ ᐃᓂᐊᓂ ᑕᑯᑎᑦᑎᓚᐅᖅᑐᖅ ᓇᔪᖅᑕᐅᔪᖅ ᐃᓄᑭᓐᓂᖓᓂ ᑎᓂᑦᑕᖅᑑᑉ 
ᐃᓂᐊᓂ. ᑕᑯᒃᓴᐅᔪᖅ ᑎᓂᑦᑕᖅᑑᑉ ᐃᓂᖓ ᐃᓂᖃᓚᐅᖅᑐᖅ 23.5 m−ᒥ 182 m−ᒧ ᑕᑭᓂᓕᖕᒥ ᐊᑕᐅᓯᕐᒥ 
ᓇᔪᕐᕕᐅᔪᒥ ᐃᓂᒋᔭᐅᔪᒥ ᑕᐅᑐᒃᑐᖃᖅᖢᓂ. ᐅᓄᓗᐊᖏᑦᑐᓂ ᖃᔅᓯᒐᓚᖕᓂ ᑕᕆᐅᕐᒥᐅᑕᓂ ᐱᕈᖅᑐᕕᓂᕐᒥ 
ᑕᐅᑐᒃᑐᖃᓚᐅᖅᑐᖅ ᑎᓂᑦᑕᖅᑑᑉ ᐃᓂᖓᓂ ᐃᒪᐅᑉ ᐃᓗᐊᓃᑦᑐᑦ ᖃᓄᐃᑦᑑᓂᖏ ᐅᔭᕋᒐᓛᖑᓪᓗᐊᑕᖅᖢᑎᒃ 
ᑲᑎᓯᒪᓪᓗᑎᒃ ᐅᔭᕐᔪᐊᓂ, ᐊᖕᒪᓗᑭᑖᓂ ᐊᒻᒪᓗ ᓯᐅᕋᕐᓂᑦ. ᓄᓇᒧᐊᖅᑕᖅᑐᑦ ᐱᑕᖃᕐᓂᖏᑦ ᓇᓗᓇᐃᖅᑕᐅᓚᐅᖅᑐᑦ 
ᒪᕐᕈᐃᖅᓱᖅᖢᑎᒃ ᓯᖃᓕᓯᒪᔪᒥ ᐃᓗᓕᖃᖅᑐᓂ ᓇᔪᖅᑕᐅᔪᓂ. 

ᓯᒡᔭᖅᐸᓯᒃ ᑕᑯᒃᓴᐅᑎᑦᑎᓚᐅᖅᑐᖅ ᐊᑦᑎᒃᑐᒥ ᕿᑎᕋᖅᑐᒧ ᐱᐅᓂᖏᑕ ᓇᔪᖅᑕᐅᔪᓄᑦ ᐱᐅᓂᖏᓐᓂ. ᑕᕆᐅᕐᒥ 
ᐱᕈᖅᑐᕕᓃᑦ ᓯᒡᔭᖅᐸᓯᐅᑉ ᐃᓂᐊᓂ ᒥᑭᑦᑐᒥ ᕿᑎᕋᖅᑐᒧᓪᓗ ᐆᒪᔪᖃᓚᐅᖅᑐᖅ ᐃᓄᒋᐊᖕᓂᖏᓪᓗ ᑎᓯᔪᓂ 
ᐃᓗᓕᖃᓚᐅᖅᖢᑎᑦ (ᓲᕐᓗ ᐅᔭᕐᔪᐊᓂ, ᐊᖕᒪᓗᑭᑖᓂ ᐅᕝᕙᓘᓐᓃᑦ ᑐᐊᐸᖕᓂ) ᐃᓗᓕᖃᓪᓗᐊᑕᓚᐅᖅᑐᖅ. ᑕᑭᔪᑯᑖᑦ 
(Fucus ᐆᒪᔫᖃᑎᒌᑦ), ᓰᕐᓇᖅᑐᖅ ᕿᖅᑯᐊᑦ (Saccharina latissima) ᐊᒻᒪᓗ ᑲᑎᓯᒪᔪᑦ ᑲᔪᐃᑦ ᐱᕈᖅᑐᕕᓂᒐᓚᐃᑦ 
ᑕᐅᑐᒃᑕᐅᓚᐅᖅᑐᖅ ᓄᓇᓕᖕᓂ ᐃᒃᓴᕐᕕᒃᓴᖅ ᖃᐅᔨᓴᕐᕕᐅᑉ ᐃᓂᐊᓂ ᑕᒪᐃᓐᓂᐸᓗᒃ ᑲᑎᙵᒐᔪᒃᖢᑎᒃ ᐅᔭᖅᑲᓂᑦ 
ᐊᒻᒪᓗ ᐊᖕᒪᓗᑭᑖᑦ ᖃᓂᒋᔭᖏᓐᓂ. ᕿᒥᕐᓗᖃᖏᑦᑐᑦ ᑕᐅᑐᒃᑕᐅᓂᖏᑦ ᐅᓄᖏᑦᑑᓚᐅᖅᑐᑦ ᑕᒪᐃᓐᓂᐸᓗᒃ 
ᓯᒡᔭᖅᐸᓯᐅᑉ ᐃᓂᖏᓐᓂ. ᐅᓄᕐᓂᖅᐹᑦ ᑕᑯᔭᐅᓚᐅᖅᑐᑦ ᕿᒥᕐᓗᖃᖏᑦᑐᑦ ᐆᒪᔫᖃᑎᒌᑦ ᐅᑯᐊᖑᓚᐅᖅᑐᑦ ᐊᕿᑦᑐᐃᑦ 
ᐆᒪᔫᖃᑎᒌᑦ ᐊᒻᒪᓗ ᐆᔭᐅᔭᐃᑦ ᑕᕆᐅᕐᒥ ᑲᐱᓐᓇᖅᑐᖃᐅᖅᑐᑦ (Strongylocentrotus droebachiensis); 
ᑕᐅᑐᒃᑕᐅᓪᓗᑎᒃ ᐅᓄᖏᑦᑐᓂ ᑕᒫᓂᕐᕆᔪᓂ ᐊᒻᒪᓗ ᓯᖃᓕᓯᒪᔪᒥ ᐃᓗᓕᖃᖅᑐᓂ ᓇᔪᖅᑕᐅᔪᓂ (ᐊᖕᒪᓗᑭᑖᓂ, 
ᑐᐊᐸᖕᓂ ᐅᕝᕙᓘᓐᓃᑦ ᓯᐅᕋᕐᒥ). ᐊᕐᕕᓂᓖᑦ ᑲᓇᔪᐃᑦ (Myoxocephalus ᐆᒪᔫᖃᑎᒌᑦ) ᑎᑎᕋᖅᑕᐅᓚᐅᖅᑐᑦ 
ᓯᒡᔭᖅᐸᓯᖕᒥ ᖃᐅᔨᓴᕐᕕᐅᑉ ᐃᓂᖓᓂ.
2.4.1.1.2 ᖃᐅᓱᐃᑦᑐᖅ 

ᑕᑯᒃᓴᐅᔪᖅ ᑎᓂᑦᑕᖅᑑᑉ ᐃᓂᖓ ᐃᓂᖃᓚᐅᖅᑐᖅ 5.5 m−ᒥ 8.3 m−ᒧ ᑕᑭᓂᓕᖕᒥ ᐊᑕᐅᓯᕐᒥ ᓇᔪᕐᕕᐅᔪᒥ 
ᐃᓂᒋᔭᐅᔪᒥ ᑕᐅᑐᒃᑐᖃᖅᖢᓂ. ᑎᓂᑦᑕᖅᑑᑉ ᐃᓂᖓ ᓄᓇᓕᖕᓂ ᐃᒃᓴᕐᕕᒃᓴᖅ ᖃᐅᔨᓴᕐᕕᐅᑉ ᐃᓂᐊᓂ 
ᑐᐊᐸᓪᓗᐊᑕᐅᓚᐅᖅᑐᖅ ᐊᖕᒪᓗᑭᑖᑦ ᐱᑕᖃᓚᐅᖅᐸᒃᖢᑎᒃ ᐊᒻᒪᓗ ᐃᓛᓐᓂᒃᑯᑦ ᓯᐅᕋᖃᖅᐸᒃᖢᓂ. ᑕᕆᐅᕐᒥ 
ᐱᕈᖅᑐᕕᓂᓃᑦ ᑕᑯᔭᐅᓚᐅᖏᑦᑐᑦ ᑎᓂᑦᑕᖅᑑᑉ ᐃᓂᖓᓂ ᖃᐅᔨᓴᕐᓂᕐᕕᐅᑉ ᐃᓂᐊᓂ. 

ᓯᒡᔭᖅᐸᓯᐅᑉ ᐃᓂᖓ ᓄᓇᓕᖕᓂ ᐃᒃᓴᕐᕕᒃᓴᖅ ᖃᐅᔨᓴᕐᕕᐅᑉ ᐃᓂᐊᓂ ᓯᐅᕋᓪᓗᐊᑕᐅᓚᐅᖅᑐᖅ ᐅᑯᓂᖓ 
ᐱᑕᖃᖅᖢᓂ ᐊᖕᒪᓗᑭᑖᓂᑦ, ᑕᓗᒋᔭᐅᔪᓂ ᐅᔭᖅᑲᓂ ᐊᒻᒪᓗ ᐅᔭᖅᑲᓂ. ᑕᕆᐅᕐᒥ ᐱᕈᖅᑐᕕᓃᑦ ᐅᓄᕐᓂᖏ 
ᐅᓄᖏᑦᑐᓂ ᕿᑎᕋᖅᑐᓄᑦ ᐅᓄᖅᑎᒋᓚᐅᖅᑐᑦ. ᐆᒪᔫᖃᑎᒌᑦ ᑕᑯᔭᐅᓂᖅᐹᖑᓚᐅᖅᑐᑦ ᓰᕐᓇᖅᑐᖅ ᕿᖅᑯᐊᑦ, ᑲᔪᑦ 
ᒥᖅᑯᖃᖅᑰᔨᔪᑦ ᐱᕈᖅᑐᕕᓂᕋᓛᑦ ᐊᒻᒪᓗ ᑕᑭᔪᑯᑖᑦ, ᓇᓂᔭᐅᒐᔪᒃᖢᑎᒃ ᑕᒫᓂᕐᕆᔪᓂ ᓯᖃᓕᓯᒪᔪᓂ ᐃᒪᕐᒥ ᓲᕐᓗ 
ᓯᐅᕋᕐᒥ, ᐊᖕᒪᓗᑭᑖᓂ ᐊᒻᒪᓗ ᑕᓗᒋᔭᐅᔪᓂ ᐅᔭᖅᑲᓂ. ᕿᒥᕐᓗᖃᖏᑦᑐᑦ ᐆᒪᔫᖃᑎᒌ ᑎᑎᕋᖅᑕᐅᓚᐅᖅᑐᑦ 
ᐅᓄᖏᑦᑑᓂᖏᓐᓂ ᑭᓯᐊᓂ ᐱᑕᖃᓪᓗᐊᑕᖅᖢᑎᒃ ᐃᓗᒻᒨᖅᓯᒪᔪᓂ ᐊᕿᑦᑐᓂ−ᑕᓗᒋᔭᐅᔪᓂ ᐊᒻᒨᒪᔪᓂ ᐊᒻᒪᓗ 
ᐃᓪᓚᐃᒍᑎᐅᔮᖅᑐᓂ ᐊᕿᑦᑐᓂ ᐆᒪᔫᖃᑎᒌᓂ. ᑕᒪᕐᒥ ᐆᒪᔫᖃᑎᒌᑦ ᓇᓂᔭᐅᓚᐅᖅᑐᑦ ᑕᒪᐃᓐᓂ ᐃᒪᐅᑉ ᐃᓗᓕᖓᑕ 
ᖃᓄᐃᑦᑑᓂᖏᓐᓂ ᑭᓯᐊᓂ ᑐᐊᐸᓕᖕᒥᐅᖏᑦᑐᑦ. ᓯᒡᔭᖅᐸᓯᖕᒥ ᖃᐅᔨᓴᖅᑎᓪᓗᒋ ᐃᖃᓗᐃᑦ ᐆᒪᔫᖃᑎᒌᑦ ᐊᑦᑎᓛᖑᔪᒥ 
ᑕᑯᔭᐅᓚᐅᖅᑐᑦ, ᐊᑕᐅᓯᕐᒥ ᐅᓄᖅᑐᓄ ᐃᖃᓗᖕᓂ ᑲᑎᙵᔪᓂ ᐊᖅᑯᓵᖅᑕᖅᑐᓂ ᒪᒃᑯᒃᑐᓂ ᐅᑭᐅᖅᑕᖅᑐᒥᐅᑕᓂ 
ᐆᒐᕐᓂ (Boreogadus saida) ᑕᑯᔪᖃᖅᖢᓂ. 

2.4.1.2 ᕿᒥᕐᓗᖃᖏᑦᑐᑦ ᓄᐊᑕᐅᓯᒪᔪᑦ 

ᐊᕙᑎᑦ ᐱᖓᓱᑦ ᓄᓇᒧᐊᖅᑕᖅᑐᑦ ᓄᐊᑕᐅᓚᐅᖅᑐᑦ ᐊᐅᓱᐃᑦᑐᒥ ᖃᐅᔨᑎᑕᐅᖁᓪᓗᒋ ᐆᒪᔪᓕᐅᕈᑏᑦ 
ᓇᓗᓇᐃᒃᑯᑎᖏᓐᓂ ᐊᒻᒪᓗ ᐆᒪᔪᑦ ᓂᖃᐅᖃᑦᑕᕐᓂᖏᑕ ᖃᓄᐃᓕᖓᕈᓘᔭᕐᓂᖏᓐᓂ ᖃᐅᔨᓴᕐᓂᐅᔪᓂ. 
ᓄᓇᒧᐊᖅᑕᖅᑐᑦ ᓄᐊᑕᐅᓚᐅᖅᑐᑦ ᑎᓂᑦᑕᖅᑐᓂ ᖃᐅᔨᓴᖅᑎᓪᓗᒋ ᐊᒻᒪᓗ ᑐᖅᑯᖅᑕᐅᓪᓗᑎᒃ ᐃᒥᐊᓗᒃᓴᖃᖅᑐᒥ 
ᑐᔪᖅᑕᐅᖁᓪᓗᒋ ᕚᓐᑰᕗ, ᐳᑎᔅ ᑲᓚᒻᐱᔭᒧᑦ, ᖃᐅᔨᓴᖅᑕᐅᒃᑲᓐᓂᖁᓪᓗᒋ. 

ᖃᐅᔨᔭᐅᔪᑦ ᐆᒪᔪᓕᐅᕈᑎᓂ (DNA) ᖃᐅᔨᓴᕐᓂᕐᒥ ᐊᒻᒪᓗ ᐆᒪᔪᑦ ᓂᖃᐅᖃᑦᑕᕐᓂᖏᑕ ᖃᓄᐃᓕᖓᕈᓘᔭᕐᓂᖏᓐᓂ 
ᖃᐅᔨᓴᕐᓂᐅᔪᑦ ᐱᑕᖃᓚᐅᖏᑦᑐᑦ ᑖᔅᓱᒥᖓ ᐅᓂᒃᑳᓕᐅᖅᑎᓪᓗᒋ. 

2.4.1.3 ᐃᒪᕐᒥᐅᑕᕋᓛᑦ 

ᓯᓚᒥ ᐱᓕᕆᐊᖑᔪᓂ ᐱᓕᕆᑎᓪᓗᒋ ᐃᒪᕐᒥᐅᑕᕋᓛᑦ ᐆᒃᑑᑎᒃᓴᐃᑦ ᓄᐊᑕᐅᓚᐅᖅᑐᑦ 12−ᓂ ᐃᓂᐅᔪᓂ ᐊᑐᓂ 
ᓄᓇᓕᖕᓂ 32−ᓂᒡᓗ ᐆᒃᑑᑎᑖᕈᓐᓇᖅᓯᓪᓗᑎᒃ. ᑖᒃᑯᐊ ᐆᒃᑑᑏᑦ ᐊᐅᓪᓚᖅᑎᑕᐅᓚᐅᖅᑐᒃ ᑕᐅᑦᑐᒃᑯᒃ 
ᓇᓗᓇᐃᖅᑕᐅᖁᓪᓗᒋ ᐊᒻᒪᓗ ᐆᒪᔪᓕᐅᕈᑎᓄᑦ ᐆᑑᑎᓂᑦ ᖃᐅᔨᓴᕈᑕᐅᓗᑎᒃ ᐳᑎᔅ ᑲᓚᒻᐱᔭ ᓯᓚᑦᑐᖅᓴᕐᕕᒡᔪᐊᖓᓂ 
(UBC). ᖃᐅᔨᓴᕐᓂᐅᔪᑦ ᐱᑕᖃᓚᐅᖏᑦᑐᑦ ᑖᔅᓱᒥᖓ ᐅᓂᒃᑳᓕᐅᖅᑎᓪᓗᒋ. 

2.4.1.4 ᐃᒪᐅᑉ ᐱᐅᓂᖓᓐᓂᑦ 

ᒪᕐᕉᖕᓂ ᐆᒃᑑᑎᓂᑦ ᖃᐅᔨᓴᖅᑐᖃᓚᐅᖅᑐᖅ ᐊᕐᕕᓂᓕᖕᓂ ᐃᓂᐅᔪᓂ ᑕᒪᐃᓐᓂ ᓄᓇᓕᖕᓂ ᖃᐅᔨᓴᖁᓪᓗᒋ 
ᓰᕐᓇᕐᓂᖓᓂ (pH), ᐆᓇᕐᓂᖓᓂ, ᓱᑲᓐᓇᕐᓂᖓᓂ, ᐊᒻᒪᓗ ᑕᑯᒃᓴᐅᑦᑎᐊᕐᓂᖓᓂ ᖃᐅᔨᓴᕈᑎᒥ YSI Pro4 DSS−ᒥ 
ᐊᑐᖅᖢᑎᒃ. ᐃᒪᐅᑉ ᐱᐅᓂᖓᓐᓂᑦ ᐆᒃᑑᑏᑦ ᓄᐊᑕᐅᓚᐅᖅᑐᑦ ᐱᓕᕆᔾᔪᓯᓂ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ 
ᑐᒃᓯᕋᐅᑎᖓᓂ ᑎᑎᕋᖅᑕᐅᓯᒪᔪᓂ ᐊᑐᖅᖢᑎᒃ ᓯᓚᒥ ᐱᓕᕆᐊᖑᔪᒧᑦ ᐊᑐᖅᑕᐅᔪᒃᓴᓄᑦ. ᐆᒃᑑᑏᑦ ᐱᔭᐅᓚᐅᖅᑐᑦ 
ᓄᓇᓕᖕᓂ ᐃᒃᓴᕐᕕᒃᓴᖅ ᖃᐅᔨᓴᕐᕕᐅᑉ ᐃᓂᐊᓂ ᐊᐅᓱᐃᑦᑐᒥ ᐊᒻᒪᓗ ᖃᐅᓱᐃᑦᑐᒥ. 

ᐊᐅᓱᐃᑦᑑᑉ ᐆᓇᕐᓂᖓᑕ ᖃᓄᐃᓕᖓᓂᖓ ᐊᔾᔨᒌᒃᑐᐃᓐᓇᐅᓚᐅᖅᑐᖅ ᑕᒪᐃᓐᓂ ᐊᕐᕕᓂᓕᖕᓂ ᐃᓂᐅᔪᓂ, 
ᐆᓇᕐᓂᖃᖅᖢᑎ -1.5°C ᐃᒪᕐᒥ ᐃᑎᓂᓕᖕᒦᖦᖢᓂ -100 m ᐅᕗᖓ ᑎᑭᖦᖢᒍ 2.0°C ᐆᓇᕐᓂᖃᖅᖢᓂ ᐃᒪᐅᑉ 
ᖄᖓᓂ. ᑕᑯᒃᓴᐅᑦᑎᐊᕐᓂᖓᑕ ᖁᕝᕙᓯᖕᓂᖓ ᐊᔾᔨᒌᒃᑐᐃᓐᓇᐅᓚᐅᖅᑐᑦ ᐱᓕᕆᓂᖅ 1−ᖓᓂ (0.2 ᐃᒪᖅᓯᐅᑎ 
[NTU] ᐃᑎᓂᓕᖕᒥ -100 m−ᓗ 0 m ᐊᑯᓐᓂᖓᓂ) ᑭᓯᐊᓂ ᐱᓕᕆᓂᖅ 2 ᐃᓂᐅᔪᓂ 1 ᐊᒻᒪᓗ 2−ᒥ 
ᑕᑯᒃᓴᐅᑎᑦᑎᓚᐅᖅᑐᖅ ᑕᑯᒃᓴᐅᑦᑎᐊᓂᖓ ᑕᑯᒃᓴᐅᑦᑎᐊᕈᓐᓃᖅᖢᓂ (0.2 NTU -100 m−ᒥ ᐅᕗᖓ 3.2 NTU 0 m 
ᐃᑎᓂᓕᖕᒥ). ᓰᕐᓇᕐᓂᖓ (pH) ᑕᒪᐃᓐᓂᓕᒫᖅ ᐃᓂᐅᔪᓂ ᐊᒻᒪᓗ ᐱᓕᕆᓂᐅᔪᓂ 8.1−ᓗ 9.1−ᓗ 
ᐊᑯᓐᓂᖓᓃᓚᐅᖅᑐᑦ. ᓱᑲᓐᓇᕐᓂᖓ ᐊᔾᔨᒌᒃᑐᐃᓐᓇᐅᓚᐅᖅᑐᖅ ᑕᒪᐃᓐᓂᓕᒫᖅ ᐃᓂᐅᔪᓂ ᐊᒻᒪᓗ ᐱᓕᕆᓂᐅᔪᓂ. 

ᖃᐅᓱᐃᑦᑑᑉ ᐆᓇᕐᓂᖓᑕ ᖃᓄᐃᓕᖓᓂᖓ ᐊᔾᔨᒌᒃᑐᐃᓐᓇᐅᓚᐅᖅᑐᖅ ᑕᒪᐃᓐᓂ ᐊᕐᕕᓂᓕᖕᓂ ᐃᓂᐅᔪᓂ, 
ᐆᓇᕐᓂᖃᖅᖢᑎ -0.7°C ᐃᒪᕐᒥ ᐃᑎᓂᓕᖕᒦᖦᖢᓂ -25 m ᐅᕗᖓ ᑎᑭᖦᖢᒍ 0.5°C ᐆᓇᕐᓂᖃᖅᖢᓂ ᐃᒪᐅᑉ 
ᖄᖓᓂ. ᑕᑯᒃᓴᐅᑦᑎᐊᕐᓂᖓᑕ ᖁᕝᕙᓯᖕᓂᖏ ᐊᔾᔨᒌᒃᑐᐃᓐᓇᐅᐸᓗᓚᐅᖅᑐᑦ ᑕᒪᕐᒥ ᐱᓕᕆᓂᐅᔪᓂᑦ (0.5 NTU 
ᐃᒪᐅᑉ ᖄᖓᓂ -25 m−ᒥ ᐃᑎᓂᓕᖕᒧ ᑎᑭᖦᖢᒍ). ᐱᖓᓱᐃᑦ ᖃᐅᔨᓴᕐᕖᑦ ᑎᑎᕋᖅᑕᐅᓚᐅᖅᑐᑦ: ᐱᓕᕆᓂᖅ 1 
ᐃᓂᐅᔪᖅ 2, 0.5 NTU -7 m−ᒥ 2.5 NTU -2 m−ᒥ ᐃᑎᓂᓕᖕᒧ; ᐱᓕᕆᓂᖅ 2 ᐃᓂᐅᔪᖅ 5, 1.8 
NTU -22 m−ᒥ 3.0 NTU -6 m−ᒥ ᐃᑎᓂᓕᖕᒥ; ᐊᒻᒪᓗ ᐱᓕᕆᓂᖅ 2 ᐃᓂᐅᔪᖅ 6, 1.8 NTU -19 m−ᒥ 

3.0 NTU -6 m−ᒥ ᐃᑎᓂᓕᖕᒥ. ᓰᕐᓇᕐᓂᖓ (pH) ᑕᒪᐃᓐᓂᓕᒫᖅ ᐃᓂᐅᔪᓂ ᐊᒻᒪᓗ ᐱᓕᕆᓂᐅᔪᓂ 
7.9−ᓗ 8.3−ᓗ ᐊᑯᓐᓂᖓᓃᓚᐅᖅᑐᖅ ᐊᑐᓂ ᐃᓂᐅᔪᓂ ᐊᔾᔨᖐᒃᑐᒥ ᓰᕐᓇᕐᓂᖃᓚᐅᖅᑐᖅ (pH) -25 m−ᒥ 
ᐃᑎᓂᓕᖕᒥ ᐃᒪᐅᑉ ᖄᖓᓄ ᑎᑭᖦᖢᒍ. ᓱᑲᓐᓇᕐᓂᖓ ᐊᔾᔨᒌᒃᑐᐃᓐᓇᐅᓚᐅᖅᑐᖅ ᑕᒪᐃᓐᓂᓕᒫᖅ ᐃᓂᐅᔪᓂ ᐊᒻᒪᓗ 
ᐱᓕᕆᓂᐅᔪᓂ. 

2.4.1.5 ᑲᑦᑐᕈᑎ 

ᐃᒪᐅᑉ ᖄᖓᓂ ᐃᖏᕐᕋᓂᖓᓂ ᖃᐅᔨᔭᐅᓯᒪᔪᑦ ᓄᐊᑕᐅᓚᐅᖅᑐᑦ ᑲᑦᑐᕈᑎᒥ ᐊᑐᖅᖢᑎᒃ (ᐃᒪᐅᑉ ᖄᖓᓂ 
ᐳᑦᑕᓛᖅᑐᖅ ᑕᒻᒪᕇᒃᑯᑎᒃᑯᑦ (GPS) ᖃᐅᔨᓴᐅᑎᖃᖅᖢᓂ). ᐃᒪᐅᑉ ᖄᖓᓂ ᐳᑦᑕᖅᑯᑎ ᐋᖅᑭᒃᑕᐅᓚᐅᖅᑐᖅ AIS 
ᑐᓴᖅᓴᐅᔾᔪᑎᖃᖅᑐᒥ, ᓇᒦᓐᓂᖓᓂ ᖃᐅᔨᓴᖅᑕᐅᔪᓐᓇᖅᓯᓪᓗᓂᓗ ᐅᓪᓗᓕᒫᖅ ᓇᓃᓐᓂᖓ ᖃᐅᔨᒪᔭᐅᖁᓪᓗᒋ ᐃᒪᕐᒥ 
ᐱᔭᐅᓂᐊᓕᕈᓂ. ᐃᒪᐅᑉ ᖄᖓᓂ ᐃᖏᕐᕋᓂᖓᓂ ᖃᐅᔨᔭᐅᓯᒪᔪᑦ ᐱᑕᖃᕆᐊᖃᓚᐅᖅᑐᑦ ᐃᒪᐅᑉ ᖄᖓᓂ 
ᐃᖏᕐᕋᓂᖓᓂ ᖃᓄᐃᓕᖓᓂᖏᑦ ᓇᓗᓇᐃᖅᑕᐅᖁᓪᓗᒋ ᓄᓇᓕᖕᓂ ᐃᒃᓴᕐᕕᒃᓴᖅ ᖃᐅᔨᓴᕐᕕᐅᑉ ᐃᓂᐊᑕ 
ᖃᓂᒋᔭᖓᓂ. 

2.4.2. ᓄᓇ ᐃᖏᕐᕋᓂᖏᓐᓂ ᓯᓚᒥ ᖃᐅᔨᓴᕐᓂᖅ 

ᐃᒪᕐᒥᐅᑕᓄᑦ ᐅᓄᖅᑐᓂ−ᐊᓯᔾᔨᖅᑕᐅᑎᓕᖕᒥ ᖃᐅᔨᓴᕐᓂᖅ ᖄᖓᓃᑦᑐᓂ ᒪᕐᓕᕐᓂ (MASW) ᐱᓕᕆᔾᔪᓯᒃ 
ᐊᑐᖃᑦᑕᖅᑐᖅ ᐊᕗᙵᕆᐊᖅᑎᑦᑎᔪᒥ ᐊᕕᒃᐸᓪᓕᐊᔪᒥ ᖃᐅᔨᓴᕈᑎᒥ ᐃᒪᐅᑉ ᖄᖓᓂ ᒪᓪᓕᕐᓂ ᐅᕝᕙᓘᓐᓃᑦ 
Rayleigh ᖃᓄᐃᓕᕙᓪᓕᐊᓪᓗᓂ ᒪᓪᓕᖅ ᒪᓕᒃᖢᒍ ᓇᓗᓇᐃᖅᓯᖁᓪᓗᒋ ᒪᓪᓕᐅᑉ ᐃᖏᕐᕋᓂᖓᑕ ᓱᒃᑲᓂᖓᓂ 
ᐃᒪᐅᑉ ᐊᑖᓂ ᐅᖓᕙᕆᐊᖅᑎᓪᓗᒍ. ᓯᓚᒥ ᐊᑐᖅᑕᐅᔪᒃᓴᐃᑦ ᐃᓚᖃᖅᑐᒃ ᐊᑐᕐᓂᕐᒥ ᐃᒫᓂ ᑐᓵᔾᔪᑎᓂ ᐊᒻᒪᓗ ᐅᐊᔭᓂ 
ᑐᑭᓕᐊᖅᑐᓂ ᐃᒪᐅᑉ ᐃᖅᑲᖓᓂ ᐅᒥᐊᖅᔪᐊᒃᑰᖅᖢᑎᒃ ᐊᒻᒪᓗ ᓂᓪᓕᖅᑎᑦᑎᓪᓗᑎᒃ ᐅᓄᖅᑐᐃᖅᓱᖅᖢᑎᒃ ᐊᑯᑦᑐᔪᓂ 
ᐊᒻᒪᓗ ᐊᑐᓂ ᐅᐊᔭᐃᑦ ᐃᓱᓕᑦᑕᕌᖓᒥᑦ. ᑐᑦᑕᓗᒍᑎ ᐊᐅᓚᑕᐅᔪᖅ ᐊᑐᓂ ᓂᓪᓕᖅᑎᑦᑎᕕᖕᒥ ᐊᒻᒪᓗ 
ᑎᑎᕋᖅᑕᐅᓪᓗᓂ. 

ᐅᓄᖅᑐᓂ−ᐊᓯᔾᔨᖅᑕᐅᑎᓕᖕᒥ ᖃᐅᔨᓴᕐᓂᖅ ᖄᖓᓃᑦᑐᓂ ᒪᕐᓕᕐᓂ ᖃᐅᔨᓴᕐᓂᖅ ᐱᓕᕆᔭᐅᓚᐅᖅᑐᖅ ᐃᑲᔪᖁᓪᓗᒍ 
ᐃᒪᐅᑉ ᐊᑖᓂ ᓱᓇᒃᑯᑖᓂ ᖃᐅᔨᓴᕐᓂᕐᒥ ᐃᓄᖕᓄᑦ ᐊᑐᖅᑕᐅᓂᐅᔪᓂᑦ ᑐᒃᓯᕋᖅᑕᐅᔪᒥ ᐊᐅᓱᐃᑦᑐᒥ ᓄᓇᓕᖕᓂ 
ᐃᒃᓴᕐᕕᒃᓴᒥ. ᖃᐅᔨᓴᕐᓂᕐᒧ ᐱᓕᕆᔾᔪᓰᑦ ᐊᑐᐃᓐᓇᐅᔪᑦ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᑐᒃᓯᕋᐅᑎᖓᓂ. ᖃᐅᔨᓴᕐᓂᖅ 
ᐃᓚᖃᓚᐅᖅᑐᖅ ᐅᓄᖅᑐᓂᑦ−ᖃᐅᒻᒪᖅᑯᑎᓕᖕᓂ ᐃᖅᑲᖓᓂᒃ ᖃᐅᔨᓴᕐᓂᕐᒥ ᐊᒻᒪᓗ ᐅᓄᖅᑐᓂ−ᐊᓯᔾᔨᖅᑕᐅᑎᓕᖕᒥ 
ᖃᐅᔨᓴᕐᓂᖅ ᖄᖓᓃᑦᑐᓂ ᒪᕐᓕᕐᓂ. 

ᓄᓇ ᐃᖏᕐᕋᓂᖓᓂ ᖃᐅᔨᔭᐅᓯᒪᔪᑦ ᒫᓐᓇᐅᔪᒥ ᖃᐅᔨᓴᖅᑕᐅᔪᑦ ᐊᒻᒪᓗ ᖃᐅᔨᓴᕐᓂᐅᔪᑦ ᐱᑕᖃᓚᐅᖏᑦᑐᑦ ᑖᔅᓱᒥᖓ 
ᐅᓂᒃᑳᓕᐅᖅᑎᓪᓗᒋ. 

2.4.3. ᓄᓇᓕᕆᓂᕐᒧᑦ ᖃᐅᔨᓴᕐᓂᖅ 

ᓄᓇᓕᕆᓂᕐᒧᑦ ᖃᐅᔨᓴᕐᓂᖅ ᐱᑕᖃᕆᐊᖃᓚᐅᖅᑐᖅ ᑐᐊᐸᒃᑕᕐᕕᒃᓴᐅᔪᓐᓇᖅᑑᑉ ᐃᓂᖏᓐᓂ ᑐᐊᐸᓕᖅᓱᖅᑕᐅᖁᓪᓗᒍ 
ᐃᓗᓪᓕᖅᓱᑕᐅᔭᕆᐊᖃᖅᑐᖅ ᐊᒻᒪᓗ ᐅᔭᖅᑲᐃᑦ ᐋᖅᑭᒃᓱᐃᑎᑦᑎᔪᓂ ᓄᓇᓕᖕᓂ ᐃᒃᓴᕐᕕᒃᓴᖅ 
ᓇᑉᐸᖅᑎᖅᑕᐅᓕᖅᑎᓪᓗᒍ. ᖃᐅᔨᓴᕐᓂᖅ ᐃᓗᓕᖃᓚᐅᖅᑐᖅ ᑕᐅᑐᒃᑕᒃᑯᑦ ᖃᐅᔨᓴᕐᓂᕐᒥ ᖃᐃᖅᓱᒑᓂ ᑕᑯᒃᓴᐅᔪᓂ 
(ᖃᐅᓱᐃᑦᑐᖅ) ᐊᒻᒪᓗ ᖃᐃᖅᓱᒑᓂ/ᓄᓇᐅᑉ ᖄᖓᓃᑦᑐᑦ ᑐᐊᐸᒃᓴᐃᑦ (ᐊᐅᓱᐃᑦᑐᖅ) ᐊᒻᒪᓗ ᐅᔭᖅᑲᐃᑦ ᓴᖅᑭᔮᖅᑐᑦ 
ᐊᒻᒪᓗ/ᐅᕝᕙᓘᓐᓃᑦ ᐃᔾᔫᑉ ᖃᓄᐃᑦᑑᓂᖓ, ᐊᖏᔪᒥ ᓇᑉᐸᖅᑎᓯᒪᔪᐃᑦ ᐃᓚᑰᓂᖏ, ᐃᔾᔪᖅ ᑲᑎᙵᔪᖅ ᐊᖏᓂᖓ, 
ᓯᓚᒧᑦ ᐊᒃᑐᖅᑕᐅᓂᑯ ᐊᒻᒪᓗ ᓯᓚᒦᑦᑐᑦ ᓇᓚᐅᑦᑖᖅᓯᓃᑦ ᐅᔭᖅᑲᐃᑦ ᓴᙱᓂᖏᓐᓂ. ᓄᓇᓕᕆᔨ 
ᓇᓗᓇᐃᒃᑯᑦᑎᖅᓯᓚᐅᖅᑐᖅ ᑐᐊᐸᒃᑕᕐᕕᐅᑉ ᐃᓂᒃᓴᕆᑐᐃᓐᓇᕆᐊᖃᖅᑕᖏᓐᓂ ᐊᒻᒪᓗ ᓴᖑᑎᒋᐊᕐᓗᒋᑦ 
ᑐᐊᐸᒃᑕᕐᕕᐅᑐᐃᓐᓇᕆᐊᓖᑦ ᐅᖓᓯᖕᓂᖏ. ᑐᓴᐅᒪᔾᔪᑎᓂ ᓄᐊᑦᑎᓚᐅᕐᒥᔪᑦ ᑐᑭᓯᑎᑦᑎᖁᓪᓗᒋ ᓯᕗᓂᒃᓴᒥ ᐊᕙᑎᒥᒃ 
ᖃᐅᔨᓴᕐᓂᕐᓂᒃ. ᐅᔭᖅᑲᐃᑦ ᐆᒃᑑᑎᒃᓴᐃᑦ ᓄᓇᐅᑉ ᖃᓄᐃᓐᓂᖓᓂ ᑭᒡᒐᖅᑐᐃᔪᑦ ᓄᐊᑕᐅᓚᐅᖅᑐᑦ ᐃᓂᐅᔪᓂ 
ᓇᓗᓇᐃᖅᑕᐅᓯᒪᔪᓂ ᐅᔭᖅᑲᓂ ᑐᐊᐸᒃᑖᕐᕕᒃᓴᐅᒐᔭᖅᑐᓂ. ᐅᔭᖅᑲᐃᑦ ᐆᒃᑑᑏᑦ ᐊᐅᓪᓚᖅᑎᑕᐅᓚᐅᖅᑐᑦ ᖃᐅᔨᓴᕐᕕᖕᒧ 
ᕿᒥᕐᕈᔭᐅᖁᓪᓗᒋ ᖃᒃᑭᓐᓇᖅᑐᑦ ᐅᔭᖅᑲᓄᑦ ᑯᕕᔪᑦ (ARD) ᖁᕝᕙᓯᖕᓂᖏ, ᓴᙱᓂᖏᓐᓂ ᐊᒻᒪᓗ 
ᑎᓯᔫᓲᔭᕈᓐᓇᕐᓂᖏᓐᓂ ᖃᐅᔨᓴᖅᑕᐅᖁᓪᓗᒋ. ᖃᔅᓯᒐᓚᐃᑦ ᑐᐊᐸᒃᑕᕐᕕᒃᓴᐃᑦ ᓂᕈᐊᒐᒃᓴᐃᑦ ᐃᓱᒪᒋᔭᐅᓚᐅᖅᑐᑦ ᐊᑐᓂ 
ᓄᓇᓕᖕᓂ ᐃᓂᐅᔪᑦ ᐊᖏᓂᖃᖅᖢᑎᒃ 1.5 km−ᒥ 4.0 km−ᒧ ᓄᓇᓖᑦ ᓴᓂᐊᓃᑦᑐᓂ. 

ᒫᓐᓇᐅᔪᖅ ᖃᐅᔨᓴᕐᕕᖕᒥ ᖃᐅᔨᓴᖅᑕᐅᕙᓪᓕᐊᔪᑦ ᑖᔅᓱᒥᖓ ᐅᓂᒃᑳᓕᐅᖅᑎᓪᓗᒋ. 

2.4.4. ᓄᓇᓕᕆᓂᕐᒧ ᐃᑰᑕᖅᑕᐅᔪᑦ 

ᐃᑰᑕᐃᑦ ᓂᐅᖅᑑᑏᑦ ᓂᕈᐊᖅᑕᐅᔪᑦ ᐃᑰᑕᕐᓂᖅ ᐱᓕᕆᔭᐅᖁᓪᓗᒍ ᐅᑯᐊᖑᓚᐅᖅᑐᑦ CME45 ᐊᒻᒪᓗ CME55 
ᓂᐅᖅᑑᑏᑦ, ᖃᐅᓱᐃᑦᑐᒧ ᐊᒻᒪᓗ ᐊᐅᓱᐃᑦᑐᒧ ᑐᔪᖅᑕᐅᓪᓗᑎᒃ, ᒪᓕᒃᖢᒋ ᐅᒥᐊᕐᔪᐊᑎᒍ. 

ᑲᑎᖦᖢᒋ ᐱᖓᓱᐃᑦ ᐊᖕᒪᖅᑕᐅᓚᐅᖅᑐᑦ ᐊᐅᓱᐃᑦᑐᒥ ᐊᒻᒪᓗ ᑕᓪᓕᒪᐃᑦ ᐊᖕᒪᖅᑕᐅᓪᓗᑎᒃ ᖃᐅᓱᐃᑦᑐᒥ Nova 
Drilling ᓴᓇᔨᖏᓐᓄ, ᕗᐊᓕ ᓇᖕᒥᓂᐅᔪᖅ ᐊᐅᓚᑦᑎᑲᐅᑎᒋᓪᓗᓂ ᑖᒃᑯᓂᖓ ᐃᑰᑕᖅᑎᓂ. ᐊᐅᓱᐃᑦᑐᒥ 
ᐊᖕᒪᖅᑕᐅᓚᐅᖅᑐᑦ 7.9 m−ᒥ 9.1 ᒦᑕᔅᒥ ᐃᓗᑐᑎᒋᔪᓂ ᓄᓇᐅᑉ ᐊᑖᓄᑦ (mbgs) ᐅᕝᕙᓘᓐᓃᑦ ᐃᒪᐅᑉ ᐃᖅᑲᖓᓂ 
(mbsb). ᐱᖓᓱᐃᑦ ᐊᖕᒪᖅᑕᐅᓚᐅᖅᑐᑦ ᖃᐅᓱᐃᑦᑐᒥ 4.8 mbgs−ᒥ 6.5 mbgs−ᒥ ᑐᒃᓯᕋᖅᑕᐅᓯᒪᔪᒥ ᓄᓇᓕᖕᓂ 
ᐃᒃᓴᕐᕕᒃᓴᒥ, ᐊᒻᒪᓗ ᒪᕐᕉᒃ ᐊᖕᒪᖅᑕᐅᓪᓗᑎᒃ 6.0 m−ᓗ 7.5 m−ᓗ ᐊᑯᓐᓂᖓᓂ ᑐᒃᓯᕋᖅᑕᐅᔪᓂ ᑐᐊᐸᒃᑕᕐᕕᒃᓴᐅᑉ 
ᐃᓂᖏᓐᓂ. 

ᐃᑰᑕᕐᓂᕐᒧᑦ ᐊᐅᓚᑕᐅᔪᑦ ᐱᓕᕆᔭᐅᓚᐅᖅᑐᑦ ᐃᑲᕐᕋᓄᑦ 12 ᖃᐅᑕᒫᑦ ᐅᓪᓗᖅᓯᐅᑎᓂ ᓴᓇᑎᓪᓗᒋ ᐃᑰᑕᕐᓂᕐᒧ 
ᐱᓕᕆᐊᖑᔪᖅ ᐊᐅᓚᓂᓕᒫᖓᓂ. ᐊᖕᒪᑕᐅᔪᑦ ᑎᑎᕋᖅᑕᐅᓯᒪᔪᑦ ᐊᑐᐃᓐᓇᐅᔪᑦ ᑐᒃᓯᕋᖅᑕᐅᒃᐸᑕ. 

2.4.5. ᓄᓇᙳᐊᓕᕆᓂᕐᒧᑦ ᖁᓕᒥᒎᓕᕌᓛᑎᒍᑦ ᖃᐅᔨᓴᕐᓃᑦ 

ᓄᓇᙳᐊᓕᕆᓂᕐᒧᑦ ᖃᐅᔨᓴᕐᓃᑦ ᐱᔭᕇᖅᑕᐅᓚᐅᖅᑐᑦ ᓄᓇᓕᖕᓂ ᐃᒃᓴᕐᕕᒃᓴᒥ ᑐᒃᓯᕋᖅᑕᐅᓯᒪᔫᑉ ᓄᓇᙳᐊᖓᑕ 
ᐃᓗᐊᓂ ᓇᓗᓇᐃᖅᓯᖁᓪᓗᒋ ᓄᓇᓕᐅᑉ ᖃᓄᐃᑦᑑᓂᖏᓐᓂ, ᐃᒡᓗᓂ, ᐱᖁᑎᒋᔭᐅᔪᓂ ᐊᒻᒪᓗ ᑰᖃᑦᑕᕐᓂᕆᔭᖏᑕ 
ᖃᓄᐃᓕᖓᓂᖏ ᑖᒃᑯᐊᓗ ᐋᖅᑭᒃᓱᖅᑕᖏᓐᓂ ᐊᒃᑐᐃᓂᖃᕈᓐᓇᖅᑐᒃᓴᐅᓪᓗᑎᒃ. ᖃᐅᔨᓴᕐᓃᑦ ᐃᓚᖃᓚᐅᖅᑐᑦ 
ᐃᑎᓛᖑᓂᖓᑕ ᓇᓗᓇᐃᒃᑯᑎᖏᓐᓂ ᑐᑭᓯᐅᒪᖁᓪᓗᒋ ᓯᒡᔭᐅᑉ ᐊᓯᔾᔨᖅᑕᓚᐅᕐᓂᖓᓂ ᐊᕐᕌᒍᓂ ᖄᖏᖅᓯᒪᓕᖅᑐᓂ. 

ᓄᓇᙳᐊᓕᐅᕐᓂᕐᒧᑦ ᖃᖓᑦᑕᖅᑎᑦᑎᓂᕐᒧ ᐱᓇᔪᒃᑕᐅᔫᑉ ᐊᕕᒃᑕᐅᔪᑦ; ᓯᕗᓂᐊᓂ ᐊᒻᒪᓗ ᓴᓂᐊᓂ ᐊᔾᔨᓕᐅᖅᓯᒪᔪᑦ 
ᑲᑎᑕᐅᓯᒪᔪᑦ, ᖃᖓᑦᑕᖅᑎᑕᐅᔫᑉ ᖁᑦᑎᖕᓂᖓ, ᖃᖓᑕᔫᑉ ᓱᒃᑲᓂᖓ, ᐊᔾᔨᓕᐅᕈᑎᐅᑉ ᐋᖅᑭᒃᓱᕈᑎᖏᑦ, ᐊᓯᖏᓪᓗ 
ᐋᖅᑭᒃᑕᐅᓚᐅᖅᑐᑦ ᐱᐅᓂᖅᐹᖑᖁᓪᓗᒋ ᐊᔾᔨᓕᐅᖅᑕᐅᔪᑦ ᐱᐅᓂᖏᑦ, ᑲᑎᖅᓱᖅᑕᐅᓯᒪᔪᑦ ᐊᔾᔨᓕᐅᕈᑎᐅᑉ 
ᑕᑯᒃᓴᐅᑦᑎᐊᕐᓂᖓ, ᐊᒻᒪᓗ ᐱᖓᓱᐃᓕᖓᔪᖅ (3D) ᖃᕋᓴᐅᔭᒃᑰᖅᑐᖅ ᓇᓗᓇᐃᒃᑯᑎᓂᑦ ᓴᖅᑭᑦᑎᓂᖅ. ᑖᒃᑯᐊ 
ᐊᕕᒃᑕᐅᔪᑦ ᐊᓯᔾᔨᖃᑦᑕᖅᑐᑦ ᐊᑐᓂ ᐃᓂᐅᔪᓂ ᑕᑎᖃᓪᓗᐊᑕᖅᖢᑎᒃ ᖃᐅᒪᓂᖓᓂ, ᓯᓚᐅᑉ ᖃᓄᐃᓕᖓᓂᖓᓂ, 
ᐊᒻᒪᓗ ᖃᖓᑦᑕᖅᑎᑦᑎᓂᕐᒧ ᐱᓇᔪᒃᑕᐅᔪᑦ ᒪᓕᒃᖢᒋ. ᖃᖓᑕᓂᐅᑉ ᐊᑯᓂᐅᓂᖏ ᒪᓕᖃᑦᑕᓚᐅᖅᑐᑦ ᑎᓂᓯᒪᓂᖓ 
ᐃᒃᑲᓐᓂᖅᐹᖅ ᒪᓕᒐᓱᒃᖢᒍ. ᖃᔅᓯᒐᓚᖕᓂ ᑕᑭᒡᓕᓯᒪᔪᓂ ᐊᔾᔨᓕᐅᕆᓂᕐᒥ ᖃᖓᑦᑕᖅᑎᑦᑎᓂᕐᒧ ᐱᓇᔪᒃᑕᐅᔪᓂ 
ᓴᖅᑭᑦᑎᔪᖃᓚᐅᖅᑐᖅ ᐊᑐᓂ ᐃᓂᐅᔪᓂ ᑖᒃᑯᐊ ᐃᓂᐅᔪᑦ ᓂᕈᐊᖅᑕᐅᔪᒃᓴᐅᓂᖏᑦ ᐱᔾᔪᑎᒋᓪᓗᒋ. ᐊᔾᔨᙳᐊᖅ ᓄᓇᒥ 
ᓇᓗᓇᐃᒃᑯᑦᑎᖅᓯᒪᔪᒥ ᐱᓕᕆᔭᐅᓚᐅᖅᑐᖅ ᖃᖓᑦᑕᖅᑎᑦᑎᓪᓗᑎᒃ ᖃᔅᓯᒐᓚᖕᓂ ᑭᑉᐹᕆᒃᑐᓂ ᑎᒃᑯᐊᖅᑕᐅᓯᒪᔪᓂ, 
ᖃᐅᔨᒪᔭᐅᓪᓗᐊᑕᖅᖢᑎᒃ ᒪᓂᖅᑲᒥ ᐊᐅᓚᑦᑎᕕᐅᔪᒧ ᓇᓗᓇᐃᒃᑯᑎᓂ (GCP), ᓇᓕᒧᒌᒃᑐᒥ ᐊᕕᒃᑐᖅᓯᒪᓪᓗᑎᒃ 
ᓄᓇᙳᐊᓕᐅᕐᓂᕐᒧ ᖃᖓᑦᑕᖅᑎᑦᑎᓂᕐᒧ ᐱᓇᔪᒃᑕᐅᔫᑉ ᐃᓂᐊᓂ 200 m−ᒥ ᐅᖓᓯᖕᓂᖃᖅᐸᒃᖢᑎᒃ ᐊᔪᖏᑦᑕᕌᖓᒥ. 
ᐊᑐᓂ ᐃᓂᐅᔪᓂ, ᐆᒃᑑᑏᒃᓴᖅ ᒪᓂᕋᕐᒦᑦᑐᒥ ᓇᓕᖅᑯᑦᑎᑦᑎᐊᕈᑎᓂ ᖃᐅᔨᓴᖅᑐᖃᓚᐅᖅᑐᖅ ᖃᐅᔨᓴᕐᓂᕐᒧ ᐱᖁᑎᓂᑦ 
ᐊᑐᖅᖢᑎᑦ ᓄᓇᙳᐊᓕᐅᕐᓂᕐᒧ ᖃᖓᑦᑕᖅᑎᑦᑎᓂᕐᒧ ᐱᓇᔪᒃᑕᐅᔫᑉ ᐃᓂᐊᓂ. ᑖᒃᑯᐊ ᖃᐅᔨᓴᖅᑕᐅᔪᑦ ᖁᒻᒧᒃᓯᒪᓂᖏᑦ 
ᐊᔾᔨᐅᔪᒥ ᑕᑯᓇᒃᑕᐅᓚᐅᖅᑐᑦ ᖃᕋᓴᐅᔭᑎᒍᑦ ᐱᖓᓱᐃᓕᖓᔪᓂ ᖃᕋᓴᐅᔭᒃᑰᖅᑐᖅ ᓇᓗᓇᐃᒃᑯᑏᑦ ᓴᖅᑭᑕᐅᓯᒪᔪᑦ 
ᐊᑐᖅᖢᒋᑦ ᐱᐅᓂᖏᓐᓂ ᐊᐅᓚᑦᑎᔾᔪᑕᐅᓪᓗᑎᒃ. 

2.4.6. ᐃᑦᑕᕐᓂᓴᓕᕆᓂᕐᒥ ᓯᓚᒥ ᖃᐅᔨᓴᕐᓂᖅ 

ᐃᑦᑕᕐᓂᓴᓕᕆᓂᒃᑯᑦ ᐊᒃᑐᐃᓂᐅᔪᑦ ᖃᐅᔨᓴᕐᓃᑦ (AIA) ᐱᔭᕇᖅᑕᐅᓚᐅᖅᑐᖅ ᐊᑐᓂ ᓄᓇᓕᖕᓂ (ᑕᑯᒍᒃ 
ᓇᓗᓇᐃᒃᑯᑕᖅ 1-1 ᐊᑐᓂ ᐱᔪᓐᓇᐅᑎᐅᔪᓂ). ᐃᑦᑕᕐᓂᓴᓕᕆᓂᒃᑯᑦ ᐊᒃᑐᐃᓂᐅᔪᑦ ᖃᐅᔨᓴᕐᓃᑦ ᑕᒪᐃᓐᓂ 
ᑐᕌᒐᕆᓚᐅᖅᑕᖏ ᖃᔅᓯᐅᓂᖏᓐᓂ ᓇᓗᓇᐃᖁᓪᓗᒋ ᐊᒻᒪᓗ ᐃᑦᑕᕐᓂᓴᓕᕆᓂᕐᒧ ᐊᑐᖅᑕᐅᔪᓐᓇᖅᑐᑦ ᐃᓂᐅᔪᑦ ᐊᑐᓂ 
ᐱᓕᕆᐊᖑᔪᒥ ᖃᐅᔨᓴᕐᓂᕐᒧ ᐃᓂᐅᔪᓂ ᐊᒻᒪᓗ ᖃᐅᔨᓴᕐᓗᑎᑦ ᐊᒃᑐᖅᑕᐅᓂᕆᔪᓐᓇᖅᑕᖏᓐᓂ ᓄᓇᓕᖕᓂ 
ᐃᒃᓴᕐᕕᒃᓴᖅ ᓇᑉᐸᖅᑎᖅᑕᐅᓕᖅᑎᓪᓗᒍ. ᐃᑦᑕᕐᓂᓴᓕᕆᔩᑦ ᑐᑭᓕᐅᕆᔪᑦ ᐃᓂᐅᔪᑦ ᐱᒻᒪᕆᐅᓂᖏᓐᓂ ᑐᑭᓯᐅᒪᓂᖓ 
ᑕᑎᖃᖅᖢᓂ ᓄᓇᐅᑉ ᑕᐅᑦᑐᖓᓂ, ᐃᑦᑕᕐᓂᓴᓕᕆᓂᐅᑉ ᐃᓂᖏᑕ ᐃᓚᒌᖕᓂᖏᓐᓂ, ᐊᒻᒪᓗ ᐊᑕᐅᓯᖅ ᐃᓂᐅᔪᖅ 
ᐊᑐᖅᑕᐅᖃᑦᑕᕐᓂᖓᑕ ᐃᓚᒋᔭᐅᓂᖓᓂ ᐃᓚᖏᑦ ᐃᓚᖃᕆᓪᓗᑎᒃ. ᑕᐃᒪᐃᒻᒪ, ᐲᔭᐃᓂᖅ ᐅᕝᕙᓘᓐᓃᑦ ᑲᑎᑎᑦᑎᓂᖅ 
ᐃᓕᖅᑯᓯᑐᖃᓂ ᓱᓇᒃᑯᑖᖑᔪᓂ ᐅᕝᕙᓘᓐᓃᑦ ᐃᓂᐅᔪᓂ ᐱᐅᖏᑦᑐᒥ ᐊᒃᑐᐃᓂᖃᖅᑐᑦ ᑐᑭᓯᐅᒪᓂᖓᑕ ᐱᒻᒪᕆᐅᓂᖓ 
ᒪᓕᒃᖢᒍ. ᐱᓕᕆᔾᔪᓯ ᐊᑐᖅᑕᐅᔪᖅ ᐃᑦᑕᕐᓂᓴᓕᕆᓂᒃᑯᑦ ᐊᒃᑐᐃᓂᐅᔪᑦ ᖃᐅᔨᓴᕐᓂᖅ ᐊᑐᐃᓐᓇᐅᑎᑕᐅᔪᖅ ᓄᓇᕗᑦᒥ 
ᐸᕐᓇᐃᔩᑦ ᐊᒻᒪᓗ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᑐᒃᓯᕋᐅᑎᖓᓂ. 

ᓇᐃᒡᓕᑎᖅᓯᒪᔪᖅ ᐅᓂᒃᑳᓕᐊᖅ ᐊᒻᒪᓗ ᐃᑦᑕᕐᓂᓴᓕᕆᓂᒃᑯᑦ ᐊᒃᑐᐃᓂᐅᔪᑦ ᖃᐅᔨᓴᕐᓂᖅ ᐱᐊᓂᒃᑕᐅᓚᐅᖅᑐᖅ 
AECOM Canada Ltd. (AECOM) ᑭᒡᒐᖅᑐᐃᓪᓗᑎᒃ ᕗᐊᓕ−ᒃᑯᓐᓂ. ᐊᐅᓱᐃᑦᑐᒥ, ᐃᑦᑕᕐᓂᓴᓕᕆᓂᕐᒥ ᐃᓂᐅᔪᓂ 
ᐱᑕᖃᓚᐅᖏᑦᑐᖅ ᐱᓕᕆᐊᖑᔪᒥ ᖃᐅᔨᓴᕐᕕᐅᑉ ᐃᓂᖏᓐᓂ. ᖃᐅᓱᐃᑦᑐᒥ, ᐃᑦᑕᕐᓂᓴᓕᕆᓂᒃᑯᑦ ᐊᒃᑐᐃᓂᐅᔪᑦ 
ᖃᐅᔨᓴᕐᓂᖅ ᖃᐅᔨᓚᐅᖅᑐᑦ ᑎᓴᒪᓂᒡᓗ ᐃᑦᑕᕐᓂᓴᓕᕆᓂᕐᒧᑦ ᐃᓂᐅᔪᓂ ᑎᑎᕋᖅᓯᔪᖃᓕᖅᖢᓂ. ᑕᓪᓕᒪᐃᑦ ᐃᓂᐅᔪᑦ 
ᑭᖑᓂᑦᑎᓐᓂ ᑎᑎᕋᖅᑕᐅᓚᐅᖅᑐᑦ 2019−ᒥ ᖃᐅᔨᓴᕐᓂᖃᖅᑎᓪᓗᒋ ᐅᐸᒃᑕᐅᒃᑲᓐᓂᓚᐅᖅᖢᑎᒡᓗ. ᑖᒃᑯᐊ 
ᖁᓕᐅᙱᑲᓴᒃᑐᑦ ᐃᓂᐅᔪᓂᑦ, ᐱᖓᓱᐃᑦ 50 m−ᒥ ᖃᓂᒃᓴᓂᖃᖅᑐᑦ ᐸᕐᓇᒃᑕᐅᓯᒪᔪᓂ 
ᐊᒃᑐᐃᓂᐅᑐᐃᓐᓇᕆᐊᖃᖅᑐᓂ, ᐊᒻᒪᓗ ᒪᕐᕉᒃᑲᓐᓃᒃ ᐊᒃᑐᖅᑕᐅᓂᐊᖅᖢᑎᒃ ᑐᐊᐸᒃᑕᕐᕕᐅᑉ ᐃᓂᖓ 2 
ᐊᑐᖅᑕᐅᓂᐊᕈᓂ. ᓲᖃᐃᒻᒪ ᑖᒃᑯᐊ ᐃᓂᐅᔪᑦ ᐊᒃᑐᖅᑕᐅᓂᐊᕐᒪᑕ ᓇᑉᐸᖅᑎᕆᓕᖅᑎᓪᓗᒋ ᑐᒃᓯᕋᖅᑕᐅᔪᒥ ᓄᓇᓕᖕᓂ 
ᐃᒃᓴᕐᕕᒃᓴᒥ, ᖃᐅᔨᓴᒃᑲᓐᓂᕐᓂᕐᒥ ᐱᑕᖃᕆᐊᖃᖅᑐᖅ ᑎᑎᕋᑦᑎᐊᖅᓯᒪᔪᖅ ᐋᖅᑭᒃᓱᖅᑕᐅᔪᖅ ᐱᓕᕆᔭᐅᓕᖅᑎᓪᓗᒍ 
ᐊᒻᒪᓗ ᐱᔪᓐᓇᐅᑎᒥ ᐱᓕᕆᕙᓪᓕᐊᑎᓪᓗᒋ. 

2.5. ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᓄᓇᓕᖕᓂ ᑐᓴᕋᓱᖕᓂᖅ 

ᓯᓚᒥ ᐱᓕᕆᐊᖑᔫᑉ ᖁᓛᓂ ᐅᖄᓯᐅᔫᑉ ᖄᒃᑲᓐᓂᐊᒍ, ᓄᓇᓖᑦ ᐱᓕᕆᖃᑎᒋᔭᐅᓚᐅᖅᑐᖅ ᐸᕐᓇᒃᐸᓪᓕᐊᑎᓪᓗᒋ 
ᐊᒻᒪᓗ ᓯᓚᒥ ᐱᓕᕆᐊᖑᔪᒧᑦ ᖃᓄᐃᓕᐅᖅᑎᓪᓗᒋ. ᐱᒋᐊᓕᓵᖅᑎᓪᓗᒋ ᐱᓕᕆᖃᑎᒌᖕᓂᖃᓚᐅᖅᑐᑦ ᓄᓇᓕᖕᓂ, 
ᓯᓚᒥ ᐱᓕᕆᐊᖑᔪᖅ ᐱᒋᐊᖅᑳᖅᑎᓐᓇᒍ, ᐱᔪᓐᓇᖅᑎᑦᑎᓚᐅᖅᑐᖅ ᐱᓕᕆᖃᑎᒌᖕᓂᕐᒥ ᑐᕌᒐᐅᔪᒥ ᓯᓚᒥ 
ᓴᓇᖃᑎᒌᖑᔪᑦ ᐊᒻᒪᓗ ᓄᓇᓕᖕᓂ ᐃᓚᒋᔭᐅᔪᑦ ᐊᑯᓐᓂᖓᓂ ᓯᓚᒥ ᖃᓄᐃᓕᐅᕐᓂᖃᖅᑎᓪᓗᒋ ᐃᓚᖃᖅᖢᑎᒃ 
ᓄᓇᓕᖕᓂ ᖃᐅᔨᒪᔭᐅᔪᓂ ᑐᓴᖃᑎᒌᒃᖢᑎᒃ ᐊᒻᒪᓗ ᐊᐅᓚᑦᑎᓪᓗᑎᒃ ᓄᓇᓕᖕᓂ ᐊᑐᖅᑕᐅᔪᓐᓇᖅᑐᓂ ᓴᓇᔨᐅᔪᓄᑦ 
ᐊᒻᒪᓗ ᐱᖁᑎᖏᓐᓄᑦ. 

ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᑲᑎᑕᐅᓚᐅᖅᑐᑦ ᐅᕘᓇ; ᓴᓇᕝᕕᖕᒥ ᕿᒥᕐᕈᓂᖅ; ᐋᖅᑭᒃᓴᐃᓂᕐᒧ ᑲᑎᒪᑎᑦᑎᓂᑎᒍᑦ 
ᐃᕗᖅ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᓐᓂ ᐊᐅᓱᐃᑦᑐᒥ, ᖃᐅᓱᐃᑦᑐᒥ ᐊᖑᓇᓱᒃᑐᓕᕆᔨᒃᑯᑦ, ᐊᒻᒪᓗ 
ᓇᐅᑦᑎᖅᓱᖅᑏᑦ ᑕᒪᐃᓐᓄ ᓄᓇᓕᖕᓂ; ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑲᑎᒪᓂᐅᔪᓂ ᓄᓇᓕᖕᓂ ᖃᐅᔨᒪᔪᓂ 
ᖃᐅᔨᒪᓂᖃᖅᑐᓂ ᓇᓗᓇᐃᖁᓪᓗᒋ ᒫᓐᓇᐅᔪᒥ ᖃᓄᐃᓕᖓᓂᐅᔪᑦ ᐱᒻᒪᕆᐅᔪᑦ ᐊᕙᑎᒥ ᐊᒻᒪᓗ 
ᐃᓄᓕᕆᓂᕐᒧ−ᑮᓇᐅᔭᓕᕆᓂᕐᒧ ᐊᑐᖅᑕᐅᔪᓐᓇᖅᑐᓂ ᐊᑐᓂ ᓄᓇᓕᐅᑉ ᐃᓗᐊᓂ ᐊᒻᒪᓗ ᓯᓚᑖᓂ. 

ᐱᒻᒪᕆᐅᔪᑦ ᖃᐅᔨᒪᓂᕐᒥ ᖃᐅᔨᒪᓂᖃᖅᑐᑦ ᓇᓗᓇᐃᖅᑕᐅᓚᐅᖅᑐᑦ ᐃᕗᖅ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑕ 
ᐊᒻᒪᓗ ᖃᐅᓱᐃᑦᑐᒥ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂ. ᐃᓚᐅᖃᑕᐅᓚᐅᖅᑐᑦ ᐃᓚᖃᓚᐅᖅᑐᑦ ᐃᓄᑐᖃᕐᓂ ᐊᒻᒪᓗ 
ᓄᓇᒥ ᐊᐅᓪᓛᖃᑦᑕᖅᑐᓂ. ᑲᑎᒪᓂᐅᑉ ᓯᕗᓂᐊᒍᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᐅᓚᑦᑎᔨ ᐱᓕᕆᖃᑎᖃᓚᐅᖅᑐᖅ 
ᐊᔾᔨᒌᖏᑦᑐᓂ ᐃᓕᓐᓂᐊᖅᓯᒪᔪᓂ ᓯᕗᓕᖅᑎᐅᔪᓂ ᓇᓗᓇᐃᖅᓯᖁᓪᓗᒋ ᑐᑭᓯᐅᒪᔾᔪᑏᑦ ᐱᑕᖃᕆᐊᖃᖅᑐᑦ ᐊᑐᓂ 
ᐃᓗᓕᐅᔪᓂ. 

ᓇᓗᓇᐃᖅᓯᓂᕐᒧᑦ ᑲᑎᒪᓃᑦ ᐱᓕᕆᔭᐅᓂᐊᖅᑐᑦ ᑎᓯᐱᕆ 2024−ᒥ ᐅᖃᐅᓯᖃᖁᓪᓗᒋ ᓯᓚᒥ ᐱᓕᕆᐊᖑᔪᒥ 
ᖃᐅᔨᔭᐅᓯᒪᔪᓂ ᐊᒻᒪᓗ ᓇᓗᓇᐃᖅᓯᖁᓪᓗᒋ ᐃᓄᐃᑦ ᖃᐅᔨᒪᔭᑐᖃᖏᑦ ᓇᓕᖅᑯᑕᐅᓂᖏᓐᓂ ᐊᒻᒪᓗ ᓈᒻᒪᒃᑐᒥ 
ᓴᖅᑭᑕᐅᓂᖏᓐᓂ ᖃᐅᔨᓴᕐᓂᐅᔪᒥ. 

ᐅᓇ ᓇᐃᒡᓕᑎᖅᓯᒪᔪᖅ ᓄᓇᓕᖕᓂ ᑐᓴᕋᓱᖕᓂᐅᔪᒥ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐱᓕᕆᐊᖑᔪᑦ ᐅᓪᓗᒥᒧ 
ᑎᑭᖦᖢᒍ: 

• ᐊᐅᓱᐃᑦᑐᒥ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᓂᖅ ᓄᓇᓕᖕᓂ ᖃᐅᔨᒪᔪᓂ ᖃᐅᔨᒪᓂᖃᖅᑐᓂ:
ᐋᒡᒋᓯ 6, 2024.

• ᐊᐅᓱᐃᑦᑐᒥ ᕼᐋᒪᓚᒃᑯᑦ, ᐃᕗᖅ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᑲᑎᒪᓂᖅ, ᐊᒻᒪᓗ ᓇᐅᑦᑎᖅᓱᖅᑏᑦ
ᐋᖅᑭᒃᓱᐃᓂᕐᒧᑦ ᑲᑎᒪᓂᖅ: ᐋᒡᒋᓯ 6, 2024.

• ᖃᐅᓱᐃᑦᑐᒥ ᕼᐋᒪᓚᒃᑯᑦ ᑲᑎᒪᓂᖅ: ᐋᒡᒋᓯ 7, 2024.
• ᖃᐅᓱᐃᑦᑐᒥ ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᓇᐅᑦᑎᖅᓱᖅᑏᑦ ᐋᖅᑭᒃᓱᐃᓂᕐᒧᑦ ᑲᑎᒪᓂᖅ: ᐋᒡᒋᓯ 8, 2024.
• ᖃᐅᓱᐃᑦᑐᒥ ᐃᓄᐃᑦ ᖃᐅᔨᒪᔭᑐᖃᖏᑦ ᐊᐱᖅᓱᕐᓃᑦ ᓄᓇᓕᖕᓂ ᖃᐅᔨᒪᔪᓂ ᖃᐅᔨᒪᓂᖃᖅᑐᓂ:

ᐋᒡᒋᓯ 8, 2024.

ᓄᓇᓕᖕᓂ ᑐᓵᔩᑦ ᓴᓇᑎᑕᐅᓚᐅᖅᑐᑦ ᐱᑕᖃᕆᐊᖃᕌᖓᒥ ᑲᑎᒪᓂᖅ ᐊᒻᒪᓗ ᐊᐱᖅᓱᕐᓂᖅ ᐃᑲᔪᖅᑕᐅᖁᓪᓗᒋ. ᐃᓄᐃᑦ 
ᖃᐅᔨᒪᔭᑐᖃᖏᑦ ᑲᑎᒪᓃᑦ ᐊᒻᒪᓗ ᐊᐱᖅᓱᕐᓃᑦ ᐱᒋᐊᖅᑳᖅᑎᓐᓇᒋ, ᖃᐅᔨᒪᔪᓂ ᖃᐅᔨᒪᓂᖃᖅᑐᑦ ᐊᐱᕆᔭᐅᓚᐅᖅᑐᑦ 
ᐅᖃᓕᒫᖁᔭᐅᓪᓗᑎᒃ ᑐᑭᓯᐅᒪᔾᔪᑎᒥ ᒪᒃᐱᖅᑐᒐᒥ ᐊᒻᒪᓗ ᐊᖏᕈᑎᒥ ᑕᑕᑎᕆᐊᓕᖕᒥ ᐊᒻᒪᓗ ᐊᓱᐃᓛᒃ ᑕᑕᑎᕐᓗᒍ 
ᐊᒻᒪᓗ ᑐᒃᓯᕋᐅᑎ ᐊᑎᓕᐅᕐᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᓃᑦ ᐱᒋᐊᖅᑳᖅᑎᓐᓇᒋ. ᐊᖏᕈᑎ ᑕᑕᑎᕆᐊᓕᒃ 
ᐊᑐᐃᓐᓇᐅᓚᐅᖅᑐᖅ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ ᐊᒻᒪᓗ ᐅᓂᒃᑳᖅᖢᓂ ᑲᑎᒪᓂᐅᑉ ᑐᕌᖓᖏᓐᓂ, ᐱᓕᕆᔾᔪᓰᓂ, 
ᐊᒻᒪᓗ ᑐᑭᓯᐅᒪᔾᔪᑎᓂ ᐊᑐᕐᓂᕐᒥ, ᖃᐅᔨᒪᔪᓂ ᖃᐅᔨᒪᓂᖃᖅᑐᑦ ᐱᔪᓐᓇᖅᑎᑕᐅᓪᓗᓂ ᓇᓗᓇᐃᖅᓯᓂᕐᒥ 
ᓂᐱᓕᐅᖅᓯᒪᔫᑉ ᑎᑎᕋᖅᑕᐅᓯᒪᔭᖓᓂ ᐊᒻᒪᓗ ᓄᓇᙳᐊᒥ ᐊᐅᓪᓚᖅᑎᑕᐅᓗᓂ, ᖃᐅᔨᒪᔪᓂ ᖃᐅᔨᒪᓂᖃᖅᑐᖅ 
ᐊᑎᖓ ᓇᓗᓇᐃᖅᑕᐅᖁᒍᓂᐅᒃ ᐱᓕᕆᐊᖑᔪᒥ ᐃᑲᔪᕐᓂᖓ ᐱᔾᔪᑎᒋᓪᓗᒍ. 

ᑐᑭᓯᐅᒪᑦᑎᐊᒃᑲᓐᓂᖁᓪᓗᒋ ᐱᓕᕆᖃᑎᒌᒍᓐᓇᖅᑐᑦ ᓂᕿᒃᓴᓂᖕᓂᕐᒧ ᐱᔪᓐᓇᕐᓂᐅᔪᑦ ᐊᒻᒪᓗ ᓯᕘᕋᒋᔭᐅᔪᑦ 
ᐱᓕᕆᐊᖑᔪᒧᑦ ᖃᓄᐃᓕᐅᕐᓂᐅᔪᑦ, ᐅᖃᓪᓚᖃᑎᒌᖕᓂᖃᓚᐅᖅᑐᒃ ᑲᑎᒪᑎᓪᓗᒋ ᐊᒻᒪᓗ ᐊᐱᖅᓱᖅᑎᓪᓗᒋ ᑐᕌᖓᔪᒥᑦ 
ᓂᕿᒃᓴᓂᖕᓂᖕᒧ ᐃᓂᐅᔪᓂ, ᐃᒪᕐᒥ ᐊᒻᒪᓗ ᓯᑯᒥ ᐅᐸᒃᓯᔪᓐᓇᕐᓂᖅ, ᐃᖃᓗᖕᓂ, ᑕᕆᐅᒥ ᐊᒻᒪᓗ ᓄᓇᒥ 
ᐃᕕᐊᖏᖃᖅᑐᓂ, ᑎᖕᒥᐊᓂ ᐊᒻᒪᓗ ᐊᓯᖏᑦ ᐆᒪᔪᐃᑦ ᐊᒻᒪᓗ ᐃᓂᐅᑐᐃᓐᓇᕆᐊᖃᖅᑐᑦ ᑐᒃᓯᕋᖅᑕᐅᔪᒥ ᓄᓇᓕᖕᓂ 
ᐃᒃᓴᕐᕕᒃᓴᒥ, ᑐᐊᐸᒃᑕᕐᕕᒃᓴᒥ ᐊᒻᒪᓗ ᓄᒃᑕᖅᑎᓄᑦ ᐊᖅᑯᑎᓂ ᓄᓇ ᐊᑐᖅᑕᐅᓂᖓᑕ ᖃᓄᐃᓕᐅᕐᕕᐅᔪᑦ ᐃᓱᒪᒋᓪᓗᒋ 
(ᓲᕐᓗ ᐃᖃᓗᒐᓱᖕᓂᖅ, ᐊᖑᓇᓱᖕᓂᖅ, ᐊᕝᕗᕐᓂᖅ ᐊᒻᒪᓗ ᑮᔭᖃᑦᑕᕐᓂᖅ). 

ᓄᓇᒥ ᐊᑐᕐᓂᖅ ᐊᒻᒪᓗ ᐃᓂᐅᔪᐃᑦ ᐃᓕᖅᑯᓯᑐᖃᒧ ᐊᒻᒪᓗ ᐊᕙᑎᒧ ᐱᒻᒪᕆᐅᔪᑦ ᓇᓗᓇᐃᖅᑕᐅᓚᐅᖅᑐᑦ 
ᓄᓇᙳᐊᓂ ᐊᒻᒪᓗ ᑭᖑᓂᐊ ᖃᕋᓴᐅᔭᒧᐊᖅᑕᐅᓪᓗᑎᒃ. ᓄᓇᙳᐊᑦ ᓇᓗᓇᐃᖅᑕᐅᓂᐊᖅᑐᑦ ᖃᐅᔨᒪᔪᓂ 
ᖃᐅᔨᒪᓂᖃᖅᑐᑦ ᑎᓯᐱᕆ 2024−ᒥ ᓇᓗᓇᐃᖅᑕᐅᖁᓪᓗᒋ ᑐᑭᓯᐅᒪᔾᔪᑏᑦ ᓄᐊᑕᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐱᓕᕆᐊᖑᔪᒥ ᐱᓕᕆᑎᓪᓗᒋᑦ ᑐᑭᓕᐅᕆᔭᐅᓚᐅᖅᑐᑦ ᐊᒻᒪᓗ ᑕᑯᒃᓴᐅᑎᑕᐅᓪᓗᑎᒃ ᐱᔾᔪᑎᖏᑦ ᒪᓕᒃᑕᐅᓪᓗᑎᒃ. 
ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᑕᐅᓯᒪᔪᑦ ᖃᐅᔨᔭᐅᓯᒪᔪᓂ ᓯᓚᒥ ᐱᓕᕆᐊᖑᔪᒥ ᐱᓕᕆᐊᖑᔫᑉ ᓴᓇᔨᖏᑦ 
ᐱᔪᓐᓇᖅᑎᑕᐅᖁᓪᓗᒋ, ᐱᓕᕆᖃᑎᒌᒡᓗᑎᒃ ᓄᓇᓕᖕᓂ ᐃᓚᒋᔭᐅᔪᓂ, ᑐᑭᓯᐅᒪᑦᑎᐊᖅᑐᒥ ᐃᓱᒪᓕᐅᕆᔪᓐᓇᖁᓪᓗᒋ 
ᐋᖅᑭᒃᓱᖅᑕᐅᓂᐅᑉ ᐊᒻᒪᓗ ᓇᑉᐸᖅᑎᕆᓂᕐᒧ ᐸᕐᓇᖕᓂᐅᔪᒥ ᑐᒃᓯᕋᖅᑕᐅᔪᓂ ᐃᒃᓴᕐᕕᒃᓴᓂ ᓄᓇᓕᖕᓂ 
ᐱᔭᐅᔭᕆᐊᖃᖅᑐᓂ, ᓯᕗᓪᓕᐅᑎᑕᐅᔪᓂ ᐊᒻᒪᓗ ᐱᒻᒪᕆᐅᒋᔭᐅᔪᓂ ᐃᑲᔫᑎᔪᓂ. 

3. 2025−ᒥ ᓯᓚᒥ ᐱᓕᕆᐊᖑᔪᖅ
ᓯᓚᒥ ᐱᓕᕆᐊᖑᔪᖅ 2025−ᒥ ᐃᓚᖃᕐᓂᐊᖅᑐᖅ ᓄᓇᓕᕆᓂᕐᒧ ᐃᑰᑕᖅᑕᐅᔪᒥ ᐱᓕᕆᐊᖑᔪᒥ ᐸᕐᓇᒃᑕᐅᓯᒪᔪᒥ 
ᐱᓕᕆᔭᐅᓗᓂ 2025 ᐅᐱᕐᖔᖓᓂ ᓯᑯᓯᒪᑎᓪᓗᒍᓱᓕ. ᑕᕆᐅᕐᒥ ᐅᕝᕙᓘᓐᓃᑦ ᓄᓇᒥ ᓯᓚᒥ ᐱᓕᕆᐊᖑᔪᓂ 
ᖄᒃᑲᓐᓂᐊᒍ ᐱᑕᖃᕆᐊᖃᑐᐃᓐᓇᕆᐊᓕᒃ 2025−ᒥ ᐃᑲᔪᖅᓱᐃᖁᓪᓗᒍ ᐱᓕᕆᐊᖑᔪᒧ ᐱᔪᓐᓇᐅᑎᓂ 
ᐱᑕᖃᕆᐊᖃᖅᑐᓂ. 

4. ᓇᐃᒡᓕᑎᖅᓯᒪᔪᑦ ᐊᒻᒪᓗ ᒪᑐᔾᔪᑎ
ᐅᒃᐱᕈᓱᒃᑐᒍᑦ ᑖᓐᓇ ᑎᑎᖅᑲᖅ ᐊᑐᐃᓐᓇᕈᐃᔪᖅ ᐱᑕᖃᕆᐊᓕᖕᓂᒃ ᓇᓗᓇᐃᔭᐅᑎᓂᒃ ᐊᕐᕌᒍᑕᒫᖅᓯᐅᑎᓄᑦ
ᓇᐃᓈᖅᓯᒪᔪᓄᑦ. ᖃᓄᑐᐃᓐᓇᖅ ᑎᑎᖅᑲᖁᑏᑦ ᑲᑎᑕᐅᔪᑦ ᐱᓕᕆᐊᖑᕙᓪᓕᐊᑎᓪᓗᒍ ᑖᓐᓇ ᐱᓕᕆᐊᖅ
ᐊᑐᐃᓐᓇᐅᓂᐊᖅᑐᑦ ᑐᒃᓯᕋᖅᑕᐅᒍᑎᒃ ᐱᔪᒥᒍᓱᒃᑐᓄᑦ ᐃᓚᐅᔪᓄᑦ. ᑐᑭᓯᒋᐊᕈᑎᓂᒃ ᐱᔭᕆᐊᖃᒃᑲᓐᓂᕈᕕ,
ᓯᕘᕋᖏᓪᓗᑎ ᕕᒃᑑᕆᐊ ᐴᑕᑦ-ᑰᑦᔅ ᐅᖃᖃᑎᒋᒍᒃ (victoria@dynamicocean.ca; 778-839-2372).

ᕕᒃᑑᕆᐊ ᐴᑕᑦ-ᑰᑦᔅ 
Dynamic Ocean Consulting Ltd. 
(ᑕᐃᓈᒥᒃ ᐆᓴᓐ ᑲᓐᓵᑎᖕ ᓕᒥᑎᑦ) 
ᐱᖁᔭᓕᕆᔨᒻᒪᕆᒃ 

